
Stimadas convischinas, preziai convischins 
Il rapport da gestiun dat mintg’onn la pusseivladad alla 
suprastonza communala d’informar las convischinas 
ed ils convischins davart ils pli impurtonts schabetgs 
politics digl onn vargau. Ina gronda part dil rapport da 
gestiun fuorma la presentaziun dil quen annual 2025. Il 
resultat digl onn 2025 cun in gudogn da «mo» rodund 
250’000 francs ei en cumparegliaziun culs onns vargai 
fetg bass, denton megliers che prognosticau el preven-
tiv cun in gudogn da rodund 37’000 francs. Quei ha in 
clar motiv. La suprastonza communala ha ella tracta-
ziun dil quen annual dils 16 da mars 2026 decidiu da far 
dus deposits en pre� nanziaziuns, numnadamein quel 
per realisar la plazza da giugs e da sentupada Drun ella 
summa da 950’000 francs ed in secund per realisar il 
parc da freestyle Dulezi ella summa dad 800’000 francs.
Senza quellas duas pre� nanziaziuns fuss il gudogn 
digl onn da quen 2025 staus ella summa da rodund 
2 milliuns francs, pia en in’altezia sco igl onn 2024 cun 
rodund 2.1 milliuns francs. La radunonza da vischnaun-
ca ha approbau il preventiv d’investiziun per igl onn 
2026 e decidiu da realisar quels dus projects sco ulteriu-
ra purschida per l’infrastructura turistica. La supraston-
za communala ha dilucidau el messadi tier il preventiv 
2026 che quels dus projects turistics sappien denton 
mo vegnir realisai, sche las pre� nanziaziuns necessarias 
sappien vegnir fatgas e quei sin basa dalla situaziun � -
nanziala che sepresenta a caschun dil rendaquen 2025. 
Il gudogn digl onn 2025 cun rodund 2 milliuns francs 
ha lubiu da far ils deposits en pre� nanziaziun en sum-
ma dad 1.75 milliuns francs e quei cun haver risguardau 
las amortisaziuns totalas da rodund 950’000 francs. Per 
quels motivs san la nova plazza da giugs e da sentupa-
da Drun ed il parc da freestyle Dulezi vegnir realisai.

Il fondo per la promoziun dil svilup economic ei ve-
gnius reducius igl onn 2025 cun in susteniment da 
20’000 francs ed ei resta vinavon a disposiziun ina 
summa da 280’000 francs. L’altezia maximala da quei 
fondo schai tier 300’000 francs. In alzament sin quella 
summa sa vegnir previus igl onn da gestiun 2026.
Il fondo per la promoziun dil liug ella summa da 
210’000 francs ei vegnius creaus igl onn da gestiun 
2024 per la � nanziaziun dalla «Golden Card», in 
project da pilot per ils onns 2025 � 2027. Igl emprem 
rendaquen vegn fatgs il matg 2026. Quel vegn a mus-
sar, schebein la remessa da 70’000 francs ad onn ton-
schi ni buc. Cun l’integraziun dallas purschidas turisti-
cas per ils indigens han las duas vischnauncas inaga 
saviu returnar enzatgei alla populaziun. Sco las cefras 
muossan, ein quellas purschidas vegnidas nezegiadas 
stediamein ed ils indigens schazegian la sempl’appli-
caziun dalla «Golden Card».
Il conto per la pre� nanziaziun da donns da malaura 
ha buca saviu vegnir alzaus igl onn 2025 e resta tier 
400’000 francs. Era egl avegnir eis ei denton necessari 
da far deposits en quella pre� nanziaziun. 
El quen annual 2025 ei la contribuziun al de� cit dal-
la Residenza Dulezi SA puspei vegnida risguardada e 
quei en summa da rodund 53’000 francs. Ils onns avon 
era quei adina ina summa el rom da rodund 100’000 
francs. Cunquei ch’il cussegl d’administraziun ha deci-
diu dad arver in depot tier la Banca Rai� eisen e schar 
luvrar ella cun ina summa predeterminada, ei resultau 
in gudogn da vaglias da rodund 50’000 francs. Grazia 
a quei gudogn ha la summa da garanzia saviu vegnir 
reducida per la mesadad. 
Ultra dallas cefras indicativas dil quen annual 2025 
fuorma il rapport dil president communal sco era dalla 

geraua e dils geraus ina impurtonta part integrala dil 
rapport da gestiun. La suprastonza communala tga-
muna il menaschi dalla vischnaunca cun la duida pre-
cauziun. Tier tuttas decisiuns risguarda la suprastonza 
communala ils principis d’examinar la fatschenta sin 
basa objectiva e da tractar tuttas persunas gestamein. 
Sin fundament dallas explicaziuns da quest rapport 
san ins attestar che las autoritads communalas han 
tgamunau fetg bein ils a�ars da vischnaunca e quei 
cul grond sustegn e la cumpetenta lavur da tuttas 
collaboraturas e tuts collaboraturs dallas diversas par-
tiziuns dils di�erents menaschis communals. Quella 
lavur ha contribuiu ad in fetg bien resultat da gestiun.
El rapport annual ei l’activitad politica resumada. Quei 
che ha plaz sin in pŁr paginas ha denton caschunau 
ina lavur immensa. Las lavurs preparatorias per las 
singulas fatschentas sco era l’elavuraziun dils messa-
dis corrispundents pretendan lavur professiunala e 
fetg bia temps. Quella lavur vegn sutschazegiada di 
per di e pretenda meinsvart da spustar autras lavurs 
impurtontas. Cun las publicaziuns dils protocols en 
nies fegl u�cial dalla vischnaunca � La Tuatschina � 
han las convischinas ed ils convischins mintgamai la 
pusseivladad da s’informar bein davart las fatschentas 
actualas e las decisiuns dalla radunonza da vischnau-
nca. Ultra da quei ein era tut ils messadis publicai sin 
nossa pagina d’internet. Plinavon ha la suprastonza 
communala informau pliras gadas ad ina sera d’infor-
maziun davart tematicas ni fatschentas actualas. 
Per quei motiv vegn desistiu en quei rapport d’ina 
resumaziun da tuttas fatschentas tractadas. Tonaton 
eis ei impurtont d’informar Vus, stimadas convischi-
nas e preziai convischins, davart projects ch’ein vegni 
tractai el decuors digl onn 2025. Las fatschentas di-
lucidadas suondan buca tenor successiun dil tracta-
ment dalla radunonza da vischnaunca.

Projects da baghegiar ella vischnaunca da Tujetsch
Sedrun Solar ha entschiet cun success las lavurs 
d’installaziun
Las lavurs da preparaziun per las installaziuns dallas 
meisas da fotovoltaica sco era las lavurs da construc-
ziun dils baghetgs per las staziuns da transformatur 
han entschiet baul la primavera. Tuttas lavurs d’in-
stallaziun han cuzzau lunsch viaden egl atun ed ils 
responsabels dil project han saviu communicar che 
rodund 17% dallas meisas da fotovoltaica ein vegni-
das installadas igl onn 2025 - quei che survarga la �-
namira. Era ha Sedrun Solar astgau communicar ch’ei 
hagi dau negins accidents, tgei ch’ei fetg legreivel. La 
suprastonza communala engrazia a tuts luvrers e tut-
tas luvreras per lur grond engaschi en favur dil project 
Sedrun Solar. Igl onn da gestiun 2025 ha la vischnaun-
ca astgau incassar 100’000 francs per la contribu-
ziun unica per la concedida dil dretg da baghegiar e 
5’230 francs per ils tscheins dil dretg da baghegiar.

Duas novas sutgeras Cuolm Val � Val Val � Calmut
L’avertura dallas duas sutgeras ha giu liug ils 12 da 
december 2025 e nus astgein attestar ch’ils stabili-
ments sepresentan en ina moda fetg impressiunonta 
e fan ina fetg buna pareta. La Vischnaunca Tujetsch ha 
cheutras survegniu ina gronda plivalur che optime-
scha fetg il confort dad ir cun skis ell’Arena da skis An-
dermatt-Sedrun. La suprastonza communala engrazia 
a tuts responsabels per la nundetg gronda e bein gar-
tegiada lavur. Era tier quei project han ins registrau 
negins gronds accidents.

Revaletaziun digl ambient 
Alla suprastonza communala eis ei reussiu d’an�ar 
in fetg bien meinaproject per la realisaziun da plirs 
projects per la revitalisaziun digl ambient. Il Dutg Grond 
ei vegnius menaus en ina fuorma ondulada, aschia che 
l’aua sa �essegiar en moda pli naturala e dat albiert a 
di�erents animals sco am�bis e giuvens pŁschs. 
Plinavon ei il puoz si Clavau a Cavorgia in grond success. 
La construcziun dil grond puoz dat albiert als am�bis e 
sustegn lur multiplicaziun. Era mammals pli gronds sco 
tscharvas vegnan carmalai neutier dil puoz.
Giu Gravas sut Bagliel e sill’insla visavi Prau Cumin ha 
la vischnaunca astgau revitalisar ils puozs existents. 
Quels eran per gronda part gia carschi en ed ein ussa 
puspei libers e la �ora e la fauna san prosperar. 
Cun in niev project dado la plazza da giugs enta Rue-
ras vegn era leu creau in niev puoz pils am�bis. Tut 
quels projects vegnan �nanziai cun 90% dil cantun 
Grischun. Ei setracta pia d’ina bun’investiziun per la 
vischnaunca e per igl ambient. Ultra da quei dattan 
quellas lavurs era paun e fadigia allas �rmas da ba-
ghegiar. En tut ha la vischnaunca aschia saviu investir 
entochen la �n 2025 471’180.22 francs en favur digl 
ambient. La cumpart che la vischnaunca ha stuiu pur-
tar munta a 69’658.72 francs.
In special engraziament descha a Daniel Monn da Rue-
ras, a Wendelin Hendry da Camischolas ed a Gion Ca-
vegn da Sedrun per lur lubientschas, lur sustegn e lur 
promtadad da segidar culla realisaziun da quels projects. 
Dapli informaziuns davart la revitalisaziun digl am-
bient an�eis Vus el text dil gerau dil departament ba-
ghegiar, forestalesser ed ambient, Guido Monn. 

Inauguraziun Archiv Cultural Tujetsch 
Ils 19 da matg 2025 havein nus �nalmein astgau inau-
gurar il niev dacasa dalla historia e dalla cultura tua-
tschina � igl Archiv cultural Tujetsch. L’erecziun dil niev 
baghetg ha custau rodund 1.8 milliuns francs, consi-
sta per gronda part da lenna ch’ei vegnida raccoltada 
a Tujetsch e sepusa sin in crap imposant � in diorit. Il 
project da cor dil Forum cultural Tujetsch, il qual ei 
vegnius fundaus igl onn 1997, porscha localitads spa-
ziusas e bein structuradas pils documents che dattan 
perdetga dalla cultura e dalla historia tuatschina.
Gion A. Caminada ei staus igl architect dil baghetg 



Rapport da gestiun e quen 2025

5

che ha ina gronda muntada pils tuatschins. Igl archiv 
cultural conserva ils scazis da Tujetsch e lai reviver la 
historia. Las nodas casa vid il plantschiusu fan part da 
quella historia; da quell’identitad culla val. L’atmosfe-
ra el niev baghetg ei emperneivla e la purschida da 
documents ei fetg vasta. Igl architect leva integrar in 
crap sco petga che detti stabiliment al baghetg, mo 
ins hagi an�au negin crap che fussi vegnius en da-
monda. Tonpli hagien ins giu plascher ch’il diorit seigi 
vegnius alla glisch casualmein duront las excavaziuns, 
buca lunsch naven digl archiv cultural. 
Tut las persunas che han investiu lur temps ed energia, 
lur ideas e visiuns en favur dalla realisaziun dil project 
meretan in resentiu: Engraziel fetg! 

Resort a Dieni
Ils 31 d’october 2025 ha giu liug ina sentupada ad Ur-
sera cun Samih Sawiris e culs responsabels dalla An-
dermatt Swiss Alps AG en connex cun la realisaziun dil 
project a Dieni. Samih Sawiris ha con�rmau en quella 
seduta ch’il project vegnir realisaus igl onn 2028 ed el 
vegni ad informar il pievel tuatschin davart il project 
a caschun d’ina occurrenza d’informaziun a Sedrun. Il 
datum da quest’occurrenza ei aunc buc enconuschents. 

Andermatt-Sedrun-Disentis
Sco gia dilucidau pliras gadas, ein las vischnauncas 
Ursera, Tujetsch e MustØr, la societad da pendicularas 
Andermatt-Sedrun Sport AG e la Pendicularas MustØr 
SA, las organisaziuns turisticas Sedrun MustØr Turissem 
SA e la Andermatt-Urserntal Tourismus GmbH, l’Ander-
matt Swiss Alps AG, la Matterhorn Gotthard-Bahn sco 
era la Korporation Ursern sedecidi da seser ensemen 
e decider communablamein davart la direcziun strate-
gica. L’organisaziun STRAUS (Strategischer Ausschuss) 
ei igl onn 2025 vegnida transformada en ina societad 
sempla cun agen preventiv. Era han ils representants
decidiu d’encurir naven digl onn 2026 ina persuna 
ch’accumpogna ils projects e sustegn il meinagestiun 
tier la realisaziun dallas strategias. Ultra dalla de�niziun 
dallas strategias ei era vegniu realisau plirs projects, sco 
per exempel igl Urban golf ed il project «Wurzelwerk» 
silla Piazza Catrina a MustØr. Il focus schai sillas spartas 
collaboraziun, events e cultura e sco davos ina fetg im-
purtonta part � la mobilitad. Il STRAUS vegn presidiaus 
dil president communal da Tujetsch.

Pendenzas, revisiun da leschas ed ordinaziuns
Las suandontas leschas novas ni midadas da leschas ed ordinaziuns ein vegnidas approbadas ils davos dus onns:

approbau: en vigur
Lescha per la concessiun da terren en dretg da baghegiar rv, 11-12-2024 01-01-2025
Regulativ da fatschentas per la direcziun communala sc, 08-01-2024 01-01-2024
Regulativ davart il sustegn per uniuns e gruppaziuns d’interess sc, 05-02-2024 01-01-2024
Regulativ da fatschenta dil Bogn Sedrun sc, 04-03-2024 04-03-2024
(ur = urna / rv = radunonza da vischnaunca / sc = suprastonza communala)

Las suandontas leschas ed ordinaziuns ein en elaboraziun ni vegnan suttamessas per approbaziun igl onn 2026:

tractaziun: en vigur:
Ordinaziun d’alps e pastiras 2026-2030 sc, 19-01-2026 10-05-2026
Revisiun parziala dalla lescha davart igl encurir cristallas 
e minerals ed il lavar aur

rv, 25-03-2026 01-05-2026

Regulativ da pasculaziun cumina rv, 22-04-2026 22-04-2026
Lescha davart l’utilisaziun intensiva da terren public a cuorta
ed a liunga vesta

rv, 22-04-2026 reelaboraziun

Lescha e regulativ davart la taxa da hosps e turissem rv, 20-05-2026 01-01-2027
Lescha da baghegiar en connex culla revisiun 
dalla planisaziun locala

2026 decisiun 
Regenza GR

Revisiun generala dalla planisaziun locala
La revisiun generala dalla planisaziun locala ei ina 
gronda pendenza dalla suprastonza communala che 
pretenda in engaschi cumplein. Specialmein igl u�eci 
da baghegiar, il gerau responsabel sco era ils cusse-
gliaders e giurists ein fetg engaschai. Ils 28 da mars 
2025 ei la procedura da cooperaziun vegnida instra-
dada. Tuttas persunas interessadas han giu la pussei-

vladad da pretender in’audienza ni da communicar lur 
giavischs e propostas per midadas. Alla radunonza da 
vischnaunca che ha giu liug ils 29 d’october 2025 ha 
la suprastonza communala vuliu tractar la revisiun. Il 
messadi bein elaborau ha dau las informaziuns deta-
gliadas per saver decider giudlunder. Deplorablamein 
han ils convischins e las convischinas decidiu, sin fun-
dament d’ina proposta, da buc entrar ella fatschenta e 

da dar anavos quella alla suprastonza communala per 
surluvrar il project. La suprastonza communala ha si-
naquei decidiu d’instradar ina secunda procedura da 
cooperaziun. Ina secunda radunonza da vischnaunca 
vegn ad haver liug el decuors digl onn 2026.

Activitad politica 

Votaziuns all�urna 
Igl onn 2025 han giu liug neginas elecziuns ni votaziuns 
communalas all’urna, persuenter sin palancau federal 
treis votaziuns e sin intschess cantunal ina votaziun. 

Ils 9 da fevrer 2025 ei vegniu votau sin intschess fe-
deral davart la «Iniziativa da responsabladad per 
gl’ambient». La participaziun ei stada moderada cun 
31.76%; 242 (80.40%) da 301 votantas e votants han 
buca dau suatientscha a quell’iniziativa.

Ils 28 da settember 2025 han giu liug votaziuns fede-
ralas en connex cun duas tematicas:
� Conclus federal davart las taglias immobiliaras can-

tunalas sin habitaziuns secundaras: La participaziun 
ei stada fetg buna cun 47.65%; 296 (66.82%) da 443 
votantas e votants han approbau quei conclus.

� Lescha e-ID: Era cheu ei la participaziun stada fetg 
buna cun 47.86%; 225 (50.79%) da 443 votantas e 
votants han buc approbau quella lescha.

Ils 30 da november 2025 ha il pievel tuatschin giu da 
decider davart dus projects da votaziun federals ed in 
cantunal. La participaziun ei stada buna cun 43.20%.
� «Iniziativa survetsch civic». 329 (83.08%) da 396 vo-

tantas e votants han buc dau suatientscha a 
quell’iniziativa.

� «Iniziativa per gl’avegnir». 335 (85.46%) da 392 vo-
tantas e votants han buc approbau quell’iniziativa.

� Iniziativa cantunala dil pievel «Finiu cun il paracur-
dada dad aur per commembras e commembers 
dalla Regenza � Na alla pensiun per veta duronta» e 
cunterproposta dil Cussegl grond «Revisiun parziala 
dalla Lescha davart ils salaris e davart la prevenziun 
professiunala dallas commembras e dils commem-
bers dalla Regenza». 251 (63.87%) da 397 votantas 
e votants han detg gie all’iniziativa. La cunterpro-
posta ei vegnida refusada da 208 (55.32%) da 397 
votantas e votants. En cass che l’iniziativa e la cun-
terproposta vegnan approbadas ein 183 (61.41%) 
da 397 votantas e votants sedecidi per l’iniziativa.

Radunonzas da vischnaunca
Duront igl onn 2025 han quater radunonzas da visch-
naunca giu liug.
Mesjamna, ils 9 d’avrel 2025 ha il pievel approbau il 
credit supplementar pertuccont la sanaziun dalla Via 
Milar. Quei sut la cundiziun che la sulada vegni buca fa-

tga. Igl ei pia vegniu concediu in credit supplementar 
en summa da frs. 313’000.00 enstagl da frs.�400’000.00.

A caschun dalla radunonza da vischnaunca dils 21 da 
matg 2025 ei vegniu votau davart il rendaquen 2024 
dalla Vischnaunca Tujetsch ed il rendaquen 2024 
dall’Energia Alpina. 
Il quen da gudogn e sperdita 2024 dalla Visch-
naunca Tujetsch ha serrau cun expensas totalas 
da frs. 19’759’731.76 visavi entradas totalas da 
frs.� 21’899’295.22. Aschia ei resultau in gudogn da 
frs.�2’139’563.46. 
Il quen d�investiziun dalla facultad administrativa ha 
cumpigliau expensas per investiziuns egl import da 
frs. 8’730’140.22 ed entradas da subvenziuns e contri-
buziuns da frs. 1’385’390.36, aschia ch’igl ei resultau 
investiziuns nettas da frs. 7’344’749.86. 
La radunonza da vischnaunca ha approbau unani-
mamein il quen digl onn 2024 dalla Vischnaunca Tu-
jetsch, ha dau scarica a tuts organs communals e priu 
enconuschientscha dils quens annuals 2024 dalla Resi-
denza Dulezi SA e dalla Sedrun Disentis Tourismus SA. 
Silsuenter ha la radunonza da vischnaunca appro-
bau unanimamein il quen ed il rapport annual 2024 
dall�Energia Alpina cun prender enconuschientscha 
dil rapport digl organ da revisiun. Plinavon ha la radu-
nonza da vischnaunca approbau unanimamein l’utili-
saziun dil gudogn dall’Energia Alpina ella summa da 
frs.�1’407’685.00 che preveda: 
� Ina conderschida alla Vischnaunca Tujetsch da 

frs.�300�000.00 
� In’attribuziun allas reservas legalas da frs. 30�000.00 
� In transport sil niev quen dall’energia alpina da 

frs.�1’077’685.00 (nova reserva suenter sura attribu-
ziun frs. 3’097’741.00).

La proxima radunonza da vischnaunca ha giu liug la 
mesjamna, ils 29 d’october 2025. Quella sera ha il pievel 
votau davart duas fatschentas, numnadamein davart 
l’approbaziun dalla revisiun totala dalla planisaziun lo-
cala (e deliberaziun per mauns dalla votaziun all’urna 
dils 30 da november 2025) e davart l’approbaziun dils 
contracts da servitud per baghegiar la reit d’energia 
cun bischels ella via da Nalps en favur dalla Axpo.
Damai che la radunonza da vischnaunca ha enteifer la 
debatta d’entrada decidiu cun 62 encunter 14 vuschs 
da refusar la deliberaziun dalla tractanda davart la re-
visiun totala dalla planisaziun locala, ha ella obligau 
la suprastonza communala d’instradar ina secunda 
exposiziun da cooperaziun e cheutras dau anavos la 
fatschenta per surluvrar la tala. 
La radunonza da vischnaunca ha approbau unanima-
mein ils contracts da servitud per las parcellas nr. 3029, 
2923, 1882, 117, 3028 e 2700 en la summa dall�indem-
nisaziun totala da frs. 106’303.46 per baghegiar la reit 
d’energia cun bischels ella via da Nalps en favur dalla 
Axpo.

Alla radunonza da vischnaunca dils 12 da novem-
ber 2025 ha il pievel approbau il preventiv 2026 dil 
quen da gudogn e sperdita dalla Vischnaunca Tu-
jetsch cun in gudogn mudest da frs. 12’400.00. Las 
investiziuns bruttas previdas pigl onn 2026 muntan 
a frs.� 5’281’000.00. Havend risguardau las entradas 
(contribuziuns, restituziuns, subsidis) ella summa to-
tala da frs. 1’371’000.00 sedattan investiziuns nettas 
da frs.�3’910’000.00. 
Il cash-�ow munta pigl onn 2026 a frs. 862’900.00. 
Suenter haver risguardau las investiziuns nettas ella 
summa da frs. 3’910’000.00 resulta in de�cit da �nan-
ziaziun da frs. 3’047’100.00.
Il pei da taglia sin las entradas e la facultad dils davos 
35 onns ei vegnius reducius per 5% da 95% sin 90%.

Suprastonza communala
La suprastonza communala ha salvau 27 sedutas du-
ront igl onn 2025 e tractau 388 fatschentas.

Cumissiun da baghegiar 
La cumissiun da baghegiar ei s’entupada a 22 sedutas 
igl onn 2025 e tractau 157 predamondas, damondas 
ni annunzias da baghegiar. 

Conclusiun 2025
Sin las suandontas paginas rapportan ils di�erents 
departaments davart ils svilups ed eveniments digl 
onn 2025. Allura suondan ils quens annuals 2025, ina 
survesta dallas autoritads communalas, informaziuns 
per nossa populaziun sco era di�erentas indicaziuns 
statisticas.
Nus prendin la caschun d’engraziar cordialmein a tut 
ils gremis per lur sustegn - specialmein alla supraston-
za communala, allas cumissiuns ed als cussegls. Per lur 
grond engaschi e naturalmein era per la con�donza 
ella Vischnaunca Tujetsch meretan els in grond: Engra-
ziel fetg! 
Plinavon eis ei nies grond desideri d�engraziar alla po-
pulaziun da Tujetsch, a nos hosps ed allas proprieta-
rias ed als proprietaris da habitaziuns secundaras. In 
sincer engraziament per lur attaschadadad e lur �don-
za en nossa vischnaunca. 
Bugen lein nus drizzar in grond engraziament a nossas 
collaboraturas ed a nos collaboraturs per lur engaschi. 
Cun lur promtadad da segidar e da luvrar per nossa 
vischnaunca muossan els mintga di lur engaschi nun-
stunclenteivel e lur loialitad. Il success da nossa visch-
naunca ei d’engraziar a lur sustegn vicendeivel, lur 
con�donza ed allas �namiras communablas che tuts 
vulan contonscher en favur dil beinstar general. 

Preavis elecziuns communalas 
Ils 3 da matg 2026 han las elecziuns communalas liug. 
D’eleger ein il president communal, ils commembers 
dalla suprastonza communala, ils commembers dalla 
cumissiun da gestiun sco era il cussegl da scola. A ca-

schun dalla radunonza da vischnaunca che suonda ei 
d’eleger ils commembers dalla cumissiun da baghegiar 
sco era ils commembers dalla cumissiun da veri�caziun. 
Ella Tuatschina dils 6 da fevrer 2026 ha il president 
communal rendiu attents il pievel davart l’impurton-
za da quellas elecziuns e supplicau in e scadin da far 
ponderaziuns davart star a disposiziun per in ni l’auter 
post politic.

Seras d’informaziun 
Il venderdis dils 3 d’october 2025 ha la suprastonza 
communala envidau il pievel tuatschin ad ina sera 
d’informaziun pertuccont il stan general dalla Visch-
naunca Tujetsch.
Rodund 80 persunas ein seradunadas quella sera ella 
sala da gimnastica dalla Scola Sedrun per tedlar ils re-
ferats dil president communal e da ses consuprastonts.
Ils temas centrals da quell’occurrenza ein per exempel 
stai la digren dalla populaziun, la munconza da spazi 
da viver favoreivel resp. pagabel, mo era perspecti-
vas dils singuls departaments communals e co ch’els 
prevedan da contribuir al svilup da Tujetsch duront il 
proxim trienni 2026/2029.
Dalla suprastonza communala eis ei stau in grond 
desideri d’orientar ils convischins e las convischinas a 
moda transparenta davart s�das e schanzas pigl ave-
gnir da nossa vischnaunca. 
Las contribuziuns ein per part vegnidas accumpignadas 
da gra�cas e diagrams che han giu la funcziun da far pli 
capeivel ils fatgs pils convischins e las convischinas. 
En in emprem pass ha il president communal drizzau 
il focus sil tema valurs. Valetas ord vesta d’ina visch-
naunca simboliseschan buca mo il cumportament in 
enviers l’auter, mobein cunzun quei che vegn creau e 
sca�u per las proximas generaziuns. En quei connex 
ha la suprastonza communala presentau als convi-
schins ed allas convischinas di�erents projects ch’ein 
vegni realisai el decuors dil trienni 2023/26. Il gerau 
dil departament economia e turissem, Pius Cavegn, 
ha mussau e dilucidau las fotogra�as dil Center d’in-
formaziun sil Pass Alpsu ch’ei vegnius engrondius ed 
embellius ni era dalla senda da bike che meina naven 
dalla Camona da Maighels, sul Pass Maighels ento-
chen giu Ursera. Questa senda ei vegnida sanada d’in 
team zun engaschau. Plinavon ha el mussau fotogra-
�as dil Bogn Sedrun ch’ei vegnius endrizzaus cun no-
vas mobilias sco era impressiuns dil Lag da Claus 
cull’ustria ch’ei la stad 2025 vegnida menada cun 
success dallas novas ustieras Irena Vavova e Donka 
Doncheva. Nicole Giossi, geraua dil departament sa-
nadad, segirtad ed agricultura ha presentau fotogra-
�as dalla sanaziun dalla puschinera dall’alp Val Giuv 

� medemamein in project necessari ch’ei buca mo 
staus d’engrau als pasters, mobein alla natira sco tala. 
Duront il trienni 2023/26 ei vegniu baghegiau e sanau 
d’incuntin. Quei ha Guido Monn, il gerau dil departa-
ment baghegiar, forestalesser ed ambient visualisau 

cun agid da diversas fotogra�as. Buca mo vias, parca-
dis e punts ein vegni sanadas en favur dallas proximas 
generaziuns � anzi entirs edifecis ein vegni erigi, per 
exempel la nova Casa Depuoz sur la scola populara da 
Sedrun, il Bogn Sedrun ni gl’archiv cultural che cun-
tegn scartiras e relicts d’avon onns. En caussa Bogn 
Sedrun ha il president communal mussau als convi-
schins ed allas convischinas ch’ils cuosts da sanaziun 
hagien saviu vegnir teni en sco planisau. 
Dapi igl onn 2006 sesminuescha il diember dalla po-
pulaziun en Tujetsch exponenzialmein e quei onn per 
onn. In motiv ei segiramein la terminaziun dallas la-
vurs el tunnel da basa dil Gottard. Era las paucas na-
schientschas contribueschan a quei svilup negativ. 
Il president communal declara che la surfatscha da 
terren da baghegiar en nossa vischnaunca vegni 
adina messa en relaziun cul svilup dalla populaziun 

� munta che la vischnaunca ei obligada da metter a 
disposiziun ina certa surfatscha da parcellas per sur-
baghegiar che stat en relaziun cul diember dalla po-
pulaziun e quei mintgamai per ils proxims 15 onns.
La part davart la s�da cul spazi da viver favoreivel ella 
Vischnaunca Tujetsch ha il president communal �niu 
cul suandont facit: «Senza bialas e nuvas habitaziuns 
paiablas vegn Ł negin a sta ain Tujetsch!».

Administraziun communala e �nanzas  

Martin G. Cavegn
President communal

Administraziun communala
L’administraziun communala secumpona d’in team 
giuven e dinamic ed ha inaga dapli demussau che las 
collaboraturas ed ils collaboraturs ein vegni a frida 
cun grondas midadas. Ina brava midada ha ei dau en 
connex cull’informatica, cuort IT. 
Suenter la migraziun da datas sin in server extern igl 
onn 2024 ch’ei succediu en ferma collaboraziun culla IT 
dil marcau da Cuera, ei vegniu implementau il proxim 
pass naven digl 1. da schaner 2025: La registraziun dil 
temps digitala. Cun agid dall’applicaziun Abacus resp. 
Abaclick havein nus la pusseivladad da tscha�ar las 
uras da lavur a moda digitala. Era ils quens vegnan vi-
sai digitalmein; quei che levgescha numerus process 
dil mintgadi e promova la transparenza da nies agir.
Igl onn 2024 havein nus entschiet a luvrar cun CMI - ina 
software per l’administraziun da fatschentas, l’admini-
straziun da dossiers, l’administraziun dallas autoritads 
ed in archiv digital en ina. Igl onn 2025 havein nus im-
plementau in’ulteriura funcziun da quei program: CMI 

sesidas. Niev vegnan tuttas sedutas dalla suprastonza 
communala preparadas e realisadas cun agid da quei 
program cumplessiv. 

Midadas da persunal 
Dus novs emprendists per l’administraziun communala
da Tujetsch
La Vischnaunca Tujetsch ha questa stad astgau bene-
ventar gest dus novs emprendists tier l’administraziun 
communala. Corina Stadler da Pardomat e Ra�ael 
Russi da Sedrun frequentan omisdus igl emprendis-
sadi da commerciant tier nus en casa communala e 
vegnan accumpignai da nossa collaboratura Vanessa 
Tuor, la quala haveva absolviu la scolaziun da formatu-
ra professiunala il december 2023.

Corina, la quala haveva gia frequentau 
cun success in emprendissadi da ven-
didra, ei stada silla tscherca d’ina nova 
s�da ed ei sinaquei s’annunziada sco 
emprendista tier la vischnaunca da 
Tujetsch. Enteifer dus onns vegn ella ad 
accumular tier nus la savida necessaria 
pils examens �nals per siu emprendis-
sadi da commercianta. 

Ra�ael ha passentau 7 meins tier 
noss’administraziun communala sco 
praticant. El ha schau plascher nies me-
naschi ed il team da lavur, aschia che la 
suprastonza communala ha vuliu possi-
bilitar a Ra�ael da frequentar tier nus igl 
emprendissadi da commerciant. 

Scolaziuns e cuors da perfecziun
Igl onn 2025 ha la menadra dall’admi-
nistraziun communala, Simona Giossi, 
absolviu cun success sia scolaziun ed 
astga ussa senumnar specialista dall’ad-
ministraziun publica cun certi�cat pro-
fessiunal federal.  
Sapient che Simona ha giu in intensiv 
temps cun lavur ed emprender per las 
clausuras, legra ei nus ton pli che tut ei reussiu sco pla-
nisau e giavischau. A Simona gratulein nus cordialmein 
per la reussida da sia scolaziun ed engraziein per siu 
grond engaschament en favur da nossa vischnaunca. 

Finanzas
Quen da gudogn e sperdita 2025
Il quen da gudogn e sperdita siara cun expensas to-
talas da frs. 19’318’305.72 visavi entradas totalas da 
frs.�19’568’129.45. Cheutras resulta in gudogn annual 
da frs. 249’823.73. Quei resultat ei per frs. 212’545.73 
megliers che prognosticau el preventiv.
El quen 2025 ei la facultad administrativa vegnida 
amortisada cun total frs. 954’566.55. Igl augment da 

frs. 308’502.56 enviers las amortisaziuns 2024 ei d’at-
tribuir al fatg, ch’el quen 2025 ei cunteniu l’emprema 
amortisaziun dil Bogn Sedrun. Secund las recumanda-
ziuns da cudischaziun dil model da contabilitad har-
monisau ein las immobilias dalla facultad �nanziala 
da bilanzar tenor la valeta commerciala. Sebasond 
sin quellas recumandaziuns ein las duas parcellas 725 
e 726 (anteriur areal dalla TgŁsa Sogn Vigeli) vegni-
das valetadas la �n 2025 tenor quellas recumanda-
ziuns. Suenter haver risguardau ils cuosts activai da 
frs. 579’652.89 per disfar ed adattar l’anteriura TgŁsa 
Sogn Vigeli ei la recti�caziun dalla valur ella bilanza da 
frs. 1’130’667.11 vegnida cudischada sco entrada el 
quen da gudogn e sperdita. Quella recti�caziun posi-
tiva dalla valur �gurescha era el quen dalla circulaziun 
dils mieds �nanzials 2025. In ulteriur augment dallas 
entradas da varga in miez milliun francs enviers il pre-
ventiv 2025 ei d’an�ar ella taglia da persunas giuridi-
cas. Suenter bunamein 20 onns dispetas giuridicas da-
vart la �xaziun dil prezi da cumpensaziun per la forza 
electrica producida dallas ovras da partenadi, han las 
taxaziuns da taglia retroactivas entochen 2007 dallas 
Ovras Electricas Reinanteriur SA e�ectuau quell’entra-
da supplementara.  
Sin fundament da quei augment dallas entradas ha 
la suprastonza communala decidiu da far in deposit 
ella pre�nanziaziun dalla plazza da giugs Drun da 
frs.� 950’000.00 ed in ulteriur deposit ella pre�nan-
ziaziun dil parc da freestyle Dulezi da frs. 800’000.00. 
Cheutras ein ils projects d’investiziun concludi a ca-
schun dalla radunonza communala dils 12 da novem-
ber 2025 gia pre�nanziai. 
El quen 2024 ei vegniu creau in fondo da frs. 210’000.00 
per �nanziar la cumpart dalla vischnaunca alla carta 
d’indigens «Golden Card». Damai ch’il rendaquen pigl 
emprem onn d’existenza dalla «Golden Card» vegn 
fatgs pØr la �n matg/entschatta zercladur 2026, ha la 
cumpart e�ectiva dalla vischnaunca aunc buca saviu 
vegnir eruida e cudischada. 
Sin fundament da quels fatgs e risguardond las 
prelevaziuns nettas ord las �nanziaziuns specialas 
resulta in’atgna �nanziaziun resp. in cash-�ow da 
frs.� 3’512’222.91. En cumparegliaziun cun igl onn 
vargau d�in cash-�ow da frs. 2’767’568.90 ei quei in 
augment da frs. 744’654.01. Enviers il preventiv 2025 
semuossa ina di�erenza positiva da frs. 2’819’672.91. 
Tier l’administraziun generala ein ils cuosts nets 
carschi per frs. 405’439.30 sin frs. 1’384’666.92 visavi 
il quen 2024. Il motiv principal per quei augment ei 
la reducziun dallas taxas digl u�eci da baghegiar. El 
quen 2024 ei cunteniu la taxa per la lubientscha da 
baghegiar dil Resort Dieni. 
Ella sparta segirtad publica ein ils cuosts annuals 
per frs. 44’944.77 pli bass che previu ella summa da 
frs. 217’150.00. D’ina vart ei la cumpart al gudogn digl 
U�eci funsil Cadi pli aulta e da l’autra vart la contri-
buziun als Pumpiers Sursassiala pli bassa che planisau. 

Ella sparta scolaziun e formaziun ein ils cuosts nets 
curdai ora per frs. 11’927.16 pli aults che previu ella 
summa da frs. 1’918’900.00. Quella di�erenza margi-
nala ei d’attribuir ad ina buna disciplina budgetara dils 
organs da scola. La gronda di�erenza da cuosts nets 
enviers il quen 2024 schai el deposit da frs. 1.5 milliuns 
ella pre�nanziaziun dalla sanaziun dils edifecis dalla 
Scola Sedrun. 
Tier la sparta cultura, sport e temps liber schaian ils 
cuosts per frs. 124’451.34 sur ils cuosts budgetai da 
frs.�384’300.00. Raschuns persuenter ein credits poste-
riurs per la promoziun dalla cultura, per plattas da tep-
pi per schurmegiar il plantschiu dalla sala da gimnasti-
ca ella halla plurivalenta Dulezi sco era per lavurs da 
manteniment ed embelliment entuorn il Lag da Claus. 
Ella sparta sanadad ein ils cuosts annuals per 
frs.� 176’638.83 pli aults che previu. Sco gia el quen 
2024 han la cumpart als cuosts da tgira e la contri-
buziun alla Spitex Cadi caschunau quei augment da 
cuosts.
Las expensas nettas dallas ovras socialas ein seredu-
cidas enviers quellas digl onn 2024, schaian denton 
per frs. 60’283.86 sur las expensas bugdetadas da 
frs.�268’050.00. 
En vesta al bien resultat dil quen 2025 ha la supraston-
za communala decidiu da �nanziar il de�cit 2025 dal-
la Residenza Dulezi da frs. 54’396.94. Plinavon ein ils 
cuosts per susteniments publics s’augmentai.  
Era las expensas nettas dil tra�c ein pli bassas ch’el 
quen 2024, ein denton per frs. 87’817.82 pli aultas che 
budgetau. La di�erenza ei cunzun da motivar cun 
l’amortisaziun cumpleta dalla senda passadi Bugnei 
(frs. 29’874.00) e quella dalla Via Fravia vest ed ost 
(frs.�46’318.05). 
Tier igl ambient e la planisaziun dil territori ein ils 
cuosts per frs. 26’771.17 pli bass che previu. Ferton 
che las contribuziuns cantunalas per projects da man-
tener ovras da protecziun ein pli aultas che budgetau, 
schaian las expensas per la planisaziun dil territori 
per varga frs. 136’000.00 sur il preventiv. La gronda 
di�erenza d’entradas enviers il quen 2024 ei cunzun 
d’an�ar ella sligiaziun dalla �nanziaziun speciala pil 
provediment d’aua.   
Ella sparta economia publica ei la gronda di�erenza 
enviers il preventiv 2025 ed il quen 2024 d’attribuir al 
deposit ella pre�nanziaziun dils projects concludi dal-
la radunonza communala per la plazza da giugs Drun 
e pil parc da freestyle Dulezi. Cun risguardar quels dus 
deposits da total frs. 1.75 milliuns, schaian ils cuosts 
dil quen 2025 per frs. 74’507.25 sur il preventiv 2025.  
La sparta �nanzas e taglias siara cun frs. 2’455’622.97 
sur la summa budgetada da frs. 7’531’450.00. La dif-
ferenza deriva cunzun dalla recti�caziun dalla valur 
dallas parcellas 725 e 726 menziunada sco era dallas 
dapli entradas tier la taglia da persunas giuridicas, la 
taglia sin gudogn da schischom e la taglia sin scumia-
da da maun.  

Quen d�investiziun 
Il quen d�investiziun dalla facultad administrativa cum-
peglia expensas egl import da frs. 5’281’749.77 ed 
entradas da contribuziuns e taxas da colligiaziun da 
frs. 535’764.06, aschia ch�ei resultan investiziuns net-
tas da frs. 4’745’985.71. Las grondas investiziuns ein 
succedidas ella sanaziun dil Bogn Sedrun da netto 
frs.�1’336’855.09, la halla da deposit cun la halla da re-
ciclar da frs. 785’687.02, la habitaziun ed il local ella 
casa da giuventetgna da frs. 496’731.74 sco era sana-
ziuns da vias communalas da netto frs. 1’330’489.41. 

Controlla dils credits d’impegn
La controlla dils credits d’impegn publicada ell’annexa 
al quen 2025 porscha ina buna survesta davart ils cre-
dits concedi sco era il stan actual dallas expensas ed 
entradas. Ils projects che han saviu vegnir terminai el 
decuors digl onn da quen ein mintgamai marcai cun 
ina steila (*). Cun la � n 2025 ha denter auters projects 
era la sanaziun dil Bogn Sedrun saviu vegnir serrada 

giu. Grazia alla midada dil sistem da quintar giu la ta-
glia sin plivaleta dil Bogn Sedrun naven dall’entschatta 
2024 tenor la metoda e� ectiva, ha la vischnaunca saviu 
far valer la taglia preliminara da varga frs.�730’000.00. 
Cun risguardar la carischia sebasond sin la clausula 
da prezis tenor legislaziun cantunala, denton era cun 
integrar el project la sanaziun nunprevida dil «Kneip-
phof», han rodund 1.2 milliuns francs dil credit con-
cediu buca stuiu vegnir duvrai. La sanaziun dil Bogn 
Sedrun siara cun expensas da frs. 11’232’948.48 e re-
cavs ord contribuziuns da frs.�3’391’250.00, pia expen-
sas da netto frs. 7’841’698.48.   
  
Cefras indicativas
Ina impurtonta cefra indicativa, ch�era il cantun Gri-
schun tila a nez per cumparegliar las vischnauncas, 
ei la facultad netta per persuna. Entras subtrahar 
ils deivets totals dalla vischnaunca pils 31-12-2025 
da frs. 12’989’694.82 dalla facultad � nanziala da 
frs. 16’613’692.54 resulta ina facultad netta da 
frs.� 3’623’997.72. Cun divider quella summa entras il 

diember da habitonts da 1�285, sedat ina facultad net-
ta per habitont da rodund frs. 2’820.00. Quei munta 
ina sminuziun da frs. 1’393.00 per habitont en cum-
paregliaziun cul quen 2024. Tenor las cefras publica-
das digl U� eci da vischnauncas dil Grischun havevan 
per la � n 2023 da 101 vischnaunca 88 vischnauncas 
ina facultad netta per habitont. Sulettamein en ina vi-
schnaunca muntava il deivet net sur frs. 5’000.00 per 
habitont. 12 vischnauncas havevan in deivet net d’en-
tochen frs. 5’000.00 per habitont.   
Quella cefra indicativa ei fetg buna, cunzun sch�ins 
cumpareglia tala cun vischnauncas che han enstagl 
d�ina facultad netta schizun in deivet net; quei vul dir 
che la facultad � nanziala survarga ils deivets dalla vi-
schnaunca. La sminuziun ei da contribuir allas investi-

ziuns numnadas. 
In’autra cefra indicativa ei il deivet a liung termin. Ils 
deivets a liunga vesta muntan per la � n digl onn 2025 
a frs. 10’989’000.00. La reducziun da frs. 76’000.00 egl 
onn 2025 ei d�attribuir all’amortisaziun digl emprest 
tenor la nova politica regiunala (NPR) en connex cun 
la sanaziun dil Bogn Sedrun.
La pli impurtonta cefra indicativa ei segiramein il cash-
� ow. Quel munta pigl onn 2025 a frs. 3’512’222.91 ed 
ei per biebein frs. 744’000.00 pli aults che gl�onn var-
gau. Cun quellas entradas vegnan las investiziuns e 
las amortisaziuns dils deivets a liung termin � nanzia-
das. Malgrad il grad d’atgna � nanziaziun da 74 % ha 
la vischnaunca buca stuiu augmentar 2025 la summa 
d’emprest.

Baghegiar, forestalesser ed ambient  

Guido Monn
gerau

Situaziun da baghegiar
L’activitad da construcziun ella Val Tujetsch ei era igl 
onn 2025 stada fetg gronda. La vischnaunca da Tu-
jetsch ha denter auter realisau ils suandonts projects:
� Realisaziun Via Fravia vest ed ost
� Sanaziun Via Milar
� Sanaziun Via Curtin Niregl e Via Uaul Stgir (catram 

da �n)
� Sanaziun Via Fontauna (catram da �n)
� Novs parcadis Selva
� Parcadi Dulezi (catram da �n)
� Halla da deposit
� Habitaziun e local da giuventetgna
� Senda passadi Bugnei
� Senda sur vitg
� Revaletaziun biotops
� Canalisaziun Via Valtgeva
� Dislocaziuns dutgs Dieni
� Serenera Prau Cumin

Parallelamein ha la vischnaunca fatg lavurs per il man-
teniment ordinari vid vias, canalisaziuns, parcadis e 
sendas, damai che talas secattavan per part buc en 
in bien stan. Igl u�eci da baghegiar ha documentau 
il stan dallas vias, dils passapeis e parcadis. Aschia 
vegnan las investiziuns fatgas tenor prioritad cun ris-
guardar il preventiv annual.

Per igl u�eci da baghegiar ei il 
manteniment mintgamai ina 
gronda s�da. Ei sto vegnir priu 
decisiuns risguardond la ne-
cessitad ed ils projects previ 
pils proxims 10-15 onns tenor il 
plan da �nanzas. Investir en vias 
che vegnan sanadas ils proxims 
onns cumpletamein fa negin 
senn, num che talas secattien 
en in talmein schliet stan.
Per igl onn 2025 ha la visch-
naunca impundiu pil manteni-
ment da vias e parcadis rodund 
frs.�350’000.00.
Ultra da quellas investiziuns han 
persunas privatas investiu en 

di�erentas renovaziuns grondas e pintgas ni realisau 
engrondaziuns da lur habitadis. 

Via Cantunala: Adattaziun 
dall’entrada dalla Via 
dil Bogn

Per tractar tut las fatschentas da baghegiar ei la cumis-
siun da baghegiar s’entupada a 22 sedutas. Vitier vegn 
beinenqual seduta ni uatga sin plazzals da baghegiar 
per liquidar fatschentas sil sectur da baghegiar. En tut 
ei vegniu inoltrau 157 predamondas, damondas ni an-
nunzias da baghegiar.

Realisaziun Via Fravia vest ed ost
Gia dapi biars onns han entgins avdonts da Camischo-
las pretendiu che la via da quartier Via Fravia dueigi ve-
gnir construida. La via ei partida en duas parts. La part 
ost che meina naven dalla Via S. Onna entochen tier 
la Via Strem e la secunda part naven dalla Via Strem 
encunter vest senza access ad in’autra via (stumpa). La 
Via Fravia era vegnida planisada en connex cun ina re-
visiun dil plan da quartier a caschun dalla planisaziun 
locala da Camischolas - ei denton mai vegnida reali-
sada. Igl ei en general stau enconuschent ch’ei hagi 
adina puspei dau discussiuns davart ils cun�ns precis 
dalla Via Fravia existenta, damai che questa via passa-
va buca dapertut tenor ils plans u�cials. En ina seduta 
d’informaziun che ha giu liug ils 25 da settember 2024 
ein ils vischins pertuccai vegni orientai davart la pus-
seivladad da construir ina via sempla ch’ademplescha 
ils giavischs dils vischins. Quella via vegni buca catra-
mada ed era las lingias da menar naven l’aua ni las 
lingias da canalisaziun ed electricitad vegnien buca 
risguardadas. Era vegni ei buc a dar in’illuminaziun 
dalla via. Vitier vegni ch’ils avdonts stoppien organisar 
sezs la dismessa da neiv. Cun quellas pretensiuns han 
ils avdonts saviu s’accordar. La via ei cheutras vegnida 
realisada en ina moda sempla la primavera 2025.

Cuosts d’investiziun previ:
frs. 50’000.00
Cuosts e�ectivs:
frs. 46’318.05

Sanaziun Via Milar
La Via Milar ha stuiu vegnir sanada, cunquei che la via 
secattava buc en in bien stan. Duront igl unviern era 
ei buca pusseivel da far ina rumida da neiv adequata e 
las malulivadads sco era las ruosnas egl asfalt caschu-
navan glatsch sin via. Per la sanaziun dalla via ei vegniu 
instradau la procedura da perimeter. En quei connex 

Impressiun dalla nova Via Fravia vest

ei era vegniu separau las auas da meteo e quellas da 
fecalias tenor il plan da GEP (Genereller Erschliessungs-
plan). Vitier ha ei fatg da basegns d’adattar lingias exi-
stentas. La fundaziun ei vegnida construida tenor las 
normas d’ina via da quartier. Las lavurs ein vegnidas 
lantschadas la primavera 2025. La primavera 2026 
vegn aunc fatg il catram �n.

Cuosts d’investiziun previ:
frs. 450’000.00

Sanaziun Via Curtin Niregl e Via Uaul Stgir (catram 
da �n)
La gronda part dallas lavurs ei vegnida terminada igl 
atun 2024. La primavera 2025 ei vegniu exequiu il 
catram �n cun far certas adattaziuns vid il contuorn. 
Aschia ein las lavurs terminadas.

Cuosts d’investiziun previ:
frs. 3’500’000.00
Cuosts e�ectivs:
+/- frs. 3’195’000.00

Sanaziun Via Fontauna (catram �n)
Cun il catram �n ein las lavurs vegnidas terminadas la 
primavera 2025. La sanaziun da quella via ha caschu-
nau dabia lavur extraordinaria pervia dalla telecom-

municaziun ch’ei vegnida messa sut tiara en connex 
culla sanaziun dalla via. Igl ei stau ina gronda s�da 
d’organisar e d’observar ils termins da �niziun. La �n-
�nala han ins tuttina saviu risguardar ils giavischs dils 
vischins e la via ei gartegiada bein. La via da quartier 
vegn ad ademplir siu diever per ils proxims decennis.

Cuosts d’investiziun previ:
frs. 130’000.00
Cuosts e�ectivs:
+/- frs. 112’800.00

Novs parcadis Selva 
A Selva muncavan parcadis publics. Quei caschunava 
per part problems per persunas indigenas e per visita-
ders da Selva. Cheutras vegneva la gronda part dils au-
tos parcai en loghens ch’eran buc adattai sco parcadi ni 
sin terren privat. Per puder far frunt a quella situaziun 
ei vegniu realisau sis parcadis publics all’entschatta digl 
uclaun. Las lavurs ein vegnidas terminadas igl atun 2025.

Cuosts d’investiziun previ:
frs. 73’000.00
Cuosts e�ectivs:
+/- frs. 78’000.00

Parcadi Dulezi (catram �n)
En connex cun la realisaziun dalla nova Casa Depuoz 
ei la vischnaunca tenor contract en dretg da baghe-
giar stada obligada da metter a disposiziun parcadis 
per a�ttaziun ella vischinonza. Aschia ei vegniu erigiu 
novs parcadis alla Via Dulezi. La primavera 2025 han 
ins saviu terminar las lavurs cun realisar il catram �n e 
las lavurs da contuorn.

Drenadi e separaziun dalla aua da meteo e fecalias

Parcadi cun il mir da sustegn

La via Curtin Niregl vegn curclada cun il catram �n 

Parcadi cun signalisaziuns sper l’anteriura scoletta 

avegnir vegn igl entir areal survigilaus cun cameras 
per evitar dismessas da rumians buca lubidas.
Cun la realisaziun dalla halla han ins saviu plazzar 
ina fetg gronda part dil material ed urdeins d’infra-
structura dalla vischnaunca en in liug central. La nova 
structura ademplescha pil mument dil tuttafatg il nez 
hodiern. 

Cuosts d’investiziun previ:
+/- 10% frs. 780’000.00
Cuosts e�ectivs:
frs. 793’584.00

    

Habitaziun e local da giuventetgna 
Mintg�onn envida il president communala la giuven-
tetgna da Tujetsch ad ina discussiun informala che ha 
liug online. Il termin vegn mintgamai �xaus ensemen 
cun la suprastonza dall�Uniun da giuventetgna Tujet-
sch (UGT). Silsuenter vegn tarmess a tuttas commem-
bras ed a tuts commembers in link per separticipar 
alla discussiun. Aschia sa mintgin decider, schebein 
ella ni el vul separticipar alla discussiun. Ell�emprema 
part informescha il president communal mintgamai 
ils participonts davart temas actuals ed ils plans sco 
era las posiziuns dalla suprastonza communala. Sil-
suenter dat ei ina discussiun libra e tuts san tschentar 

Halla da deposit 
Il december 2017 ei vegniu priu en funcziun la halla 
plurivalenta Dulezi cun ina �asta d’inauguraziun. La 
halla ei gartegiada bein e vegn nezegiada stediamein. 
Oravontut en Sala Cristalla vegn organisau bia occur-
renzas sco radunonzas, concerts pli pigns ni era occur-
renzas privatas. Ordaviert sil plaz ner vegnan divers 
events menai atras. Ina halla plurivalenta da quella 
dimensiun basegna di�erenta infrastructura movibla 
cun ils urdeins necessaris leutier, sco per exempel 
meisas grondas e pintgas, sutgas, bauns, parisols da 
sulegl ed auters indrezs. Ils urdeins da sport e l�infra-
structura pil glatsch ein da dustar. Il medem vala pil 
tractur, per la maschina da segar e per la maschina da 
far glatsch. La grondezia dalla halla era vegnida redi-
mensiunada considerablamein da siu temps sin fun-
dament d�ina iniziativa che 326 vischinas e vischins 
havevan suttascret. Quella ha pretendiu che la halla 
dubla vegni reducida sin ina halla sempla. Plinavon 
ha il cussegl da vischnaunca pretendiu ch�ils cuosts 
d�investiziun dil niev project astgien buca survargar 
la summa da frs. 6 milliuns. Era seigi la grondezia e 
l�infrastructura dalla halla d�adattar als basegns con-
crets en vischnaunca, pia independent da normas digl 
U�eci federal da sport ni dad autras instituziuns; ei 
seigi da desister da locals accessoris buca necessaris 
(spazi da restauraziun, locals multifuncziunals etc.) ni 
da purschidas supplementaras. Quellas pretensiuns 
ein vegnidas risguardadas ed il project reducius cor-
rispundentamein. Il baghetg construius ils onns 2016 
e 2017 ha spert demussau ch�il spazi avon maun ella 
halla tonschi buca. Il basegns dil futur era vegnius sut-
schazegiaus. Igl ei vegniu baghegiau sulettamein per 
il basegns da deponer igl uorden per las uniuns ed ils 
urdeins dalla halla. Ins ha lu prest constatau ch�il plaz 
da deponer material d�infrastructura ellas localitads 
dalla halla plurivalenta seigi minimals ed era buca 
bein praticabels per il basegns pretendiu. Ils pedels 
ston untgir en autras localitads da vischnaunca ed 
improvisar stentusamein per deponer sut tetg tut il 
material dalla vischnaunca. Pil tractur e la maschina 
da glatsch era tochen dacheu negin parcadi cuvretg 
avon maun ed aschia stuevan quellas maschinas ve-
gnir dustadas igl unviern en in container che fageva 
buc ina biala pareta silla plazza da sport.
Consequentamein ei vegniu realisau duront igl onn 
2025 la halla da deposit en ina plaunca buc utilisada 
che basignava adina puspei in cert manteniment. Igl 
access alla halla ei sin l�altezia dalla plazza da sport ed 
aschia fetg ideals per cargar e descargar material. Il 
cargar e descargar material sa succeder cun in pluna-
der che possibilitescha da deponer material ell’altezia. 
La part encunter ost dalla halla ha duas alzadas. La 
secunda alzada ei vegnida baghegiada exclusivamein 
pil deposit da rumians privats sco PET, cartun, battari-
as, capslas da ca�Ł, stiropor e rumians electrics. Plina-
von ei era vegniu optimau il cargar quels rumians. Egl 

Il niev local per rumians da casa

Drenadi e separaziun dalla aua da meteo e fecalias

damondas ni deponer meinis 
e giavischs. In tema ch�ei adi-
na puspei vegnius menziu-
naus dalla giuventetgna ei la 
problematica dalla muncon-
za da habitaziuns. Plinavon 
ei vegniu plazzau il giavisch 
d�in local da giuventetgna. La 
suprastonza communala ha 
priu encunter quei giavisch 
ed examinau onn per onn las 
pusseivladads per in tal. Cun 
la cumpra dalla veglia cen-

trala da producir energia a Gionda ha la suprastonza 
communala priu la caschun d’elaborar in preproject 
per ademplir ils giavischs dalla giuventetgna. Ella ra-
dunonza dils 6 da december 2023 ha il pievel conce-
diu il credit per realisar ina habitaziun sco era in local 
per la giuventetgna. Muort il grond quantum da lavur 
e per motivs �nanzials ei la realisaziun vegnida spu-
stada sigl onn 2025. La gronda part dallas lavurs ei ve-
gnida terminada culla �n 2025. Las lavurs da �niziun e 
da contuorn cuozan aunc entochen la primavera 2026.

Cuosts d’investiziun previ:
frs. 550’000.00

Senda passadi Bugnei
El vargau ha ei dau enqual reclamaziun che la senda 
naven da parcella nr. 983 a Niregl entochen tier la 
punt dil tren encunter Bugnei seigi en in schliet stan - 
quei cunzun en connex cun grondas plievgias ed era 
la primavera cura che la neiv liua. Per saver meglierar 
la situaziun buca cuntenteivla ei il tschancun dalla 
senda vegnius adattaus ella ladezia cun la fundaziun 
e silsuenter catramaus. Vitier ei il plaz da seser sisum 
la spunda vegnius adattaus al contuorn. Ultra da quei 
ha la vischnaunca priu la caschun, ensemen cun il pos-
sessur dalla surbaghegiada ch’ei vegnida realisada il 
medem mument, d’ereger ina seiv adequata. 

Senda sur vitg Pass Alpsu - Bugnei
Quei project ei vegnius sustenius gia igl onn 2021 en-
tras il cussegl da vischnaunca cun realisar ina senda da 
spassegiar pli adattada per giuven e vegl.
Il project secumpona da novas sendas, adattaziuns da 
ladezia da sendas existentas, punts, mirs, optimaziun 
dalla segirtad sco era adattaziuns dallas pendenzas 
dils trutgs existents sin il tschancun naven digl Alpsu 
entochen Bugnei (Alpsu -Tschamut - Scharinas - Muli-
natsch Sut - (preproject punt pendenta) Giuv - Mala-
musa-sut - Pardatsch - Clavaniev - Camischolas Sura 

- Salins - Niregl - Bugnei).
Sch’ins cursescha cun il tren enviers igl Alpsu e vian-
descha entochen a Bugnei, san ins persequitar mo 

La construcziun dil baghetg annex      Senda reconstruida ed asfaltadaInstallaziuns internas         Adattaziun dalla ladezia

Il baghetg existent vegn spazzaus 
parzialmein

La nova habitaziun per emprendists 
e praticants

Envesta el niev local da 
giuventetgna

La Turbina en nova splendur

Finanziaziun:
10% Cantun
60% Confederaziun
10% Vischnaunca
20% Contribuziuns da tiarzas persunas

Ils projects per augmentar la valur 
dalla natira ein pusseivels mo grazia 
al consentiment dallas proprietarias 
e dils proprietaris privats ed il sus-
tegn �nanzial dalla Confederaziun, 
dil Cantun, dil fondo «naturemade 
star» dall’EWZ e dalla vischnaunca.
Pil mument ei aunc aviert in prestudi 
dil dutg a Milar Sut � Rein.

Canalisaziun Via Valtgeva
La canalisaziun denter l’ustria Valtgeva e la Via Valtge-
va secattava en in fetg schliet stan. Duront il temps da 
menaschi dall’ustria Valtgeva ei vegniu constatau ch’ei 
detti stuppadas e restonzas ella canalisaziun. La visch-
naunca ei aschia pliras gadas stada sfurzada da clamar 
il servis da canalisaziun. Las fotogra�as dall’inspecziun 
dalla canalisaziun han mussau en plirs loghens donns 
considerabels vid la lingia existenta. Ultra da quei ha-
veva la lingia strusch pendenza, quei che caschunava 
ulteriuras stuppadas ella canalisaziun. Il remplazza-
ment dalla lingia ei cheutras staus inevitabels. Duront 
il remplazzament dalla lingia ei era vegniu separau 
l’aua tschu�a e l’aua da meteo nua ch’igl ei stau pus-
seivel - gest tenor las ordinaziuns cantunalas. En quei 
connex ei medemamein vegniu priu la caschun entras 

cuorts tschancuns che van ensi, sco per exempel 
denter la staziun da Tschamut entochen egl Uaul da 
Rosas ni naven dalla staziun da Sedrun entochen a 
Salins. Il grond avantatg dalla senda ei che quella ei 
colligiada cun tuttas staziuns dalla Via�er Matterhorn 
Gottard naven dil Pass Alpsu entochen Bugnei. Quei 

possibilitescha allas vian-
dontas ed als viandonts 
da guder ina spassegiada 
mo sin certs tschancuns 
dalla senda. Uonn han ins 
realisau il tschancun naven 
da Camischolas Sura en-
tochen all’ustria Valtgeva. 
Aschia vegn possibilitau da 
traversar l’aua da val Strem 
sin la punt dalla Via�er Mat-
terhorn Gottard cun neze-
giar la colligiaziun existen-
ta encunter Salins.

Revaletaziun biotops
A caschun d’ina uatga cun il cussegliader digl ambient, 
signur Erik Olbrecht, ha lez informau la suprastonza 
communala ch’ei dessi la pusseivladad da revaletar 
ils biotops a Tujetsch. Quella investiziun succeda en 
favur digl ambient. Ils projects vegnan subvenziunai 
cun ca. 90% entras il Cantun e la Confederaziun sco 
era per part entras privats; quei ord in fondo spe-
cial per revaletaziuns (Aufwertung von Bächen und 
Weihern). La suprastonza ha priu la caschun e surdau 
tenor in prestudi da revaletar entgins loghens ella Val 
Tujetsch tenor in plan d’investiziun. Igl onn 2025 ein ils 
suandonts projects vegni realisai:
� Renaturalisaziun dutg Las Rueras 
� Revaletaziun territori d’am�bis Giu Milà
� Revaletaziun Rein Anteriur e niev puoz d’am�bis 

Plaun da Pors

Cuosts d’investiziun:
frs. 400’000.00

Cuntinuaziun dalla senda sur il 
dutg alpin Strem                

Scavament per la fundaziun 
dalla senda 

La nova senda

Di�erentas mesiras per la renaturalisaziun

La selvaschina ha gia occupau il niev puoz a Cavorgia (Clavau)
' Wendelin Hendry 

Il laghet preferiu dils animals
' Wendelin Hendry

la Corporaziun Aua Cristalla da spu-
star la lingia da conduct principala 
da Salins-Gionda che traversescha 
ils binaris dalla Via�er Matterhorn 
Gottard. Cun la sanaziun dalla sta-
ziun vegness la lingia da conduct 
en con�ict ed aschia stuess la cor-
poraziun sfundrar la lingia duront 
la construcziun dils novs binaris e 
dalla rampa encunter la staziun Val-
tgeva. Vitier vegn aunc ampli�cau 
las lingias d’electricitad. La gronda 
part dallas lavurs ein vegnidas ter-
minadas cuort avon la sesiun d’un-

viern. La primavera 2026 vegn aunc exequiu las lavurs 
encunter il sutpassadi Valtgeva.

Dislocaziuns dils dutgs a Dieni
En connex cun ina realisaziun eventuala dil resort 
a Dieni ston ils dus dutgs a Dieni vegnir deviai. Il bi-
schel sutterran ei gia dapi onns smaccaus ensemen 
ed aschia ei la de�ussiun buca garantida. Perquei ha 
la lingia sin quei tschancun stuiu vegnir remplazzada 
urgentamein. L’emprema etappa dallas lavurs ei ve-
gnida realisada duront igl onn 2025. La secunda etap-
pa vegn pØr realisada ensemen cun l’execuziun dallas 
lavurs dil niev resort a Dieni.

Manteniment dalla canalisaziun
Las determinaziuns surordinadas pretendan che la 
vischnaunca procuri che l’aua da plievgia vegni cana-
lisada separadamein. Era quest onn ha la vischnaunca 
cuntinuau cun sias stentas d’optimar la distribuziun 
d’aua e da far di�erentas lavurs da manteniment vid 
la canalisaziun per garantir l’e�cienza e la funcziuna-
litad dil sistem. 
Denter auter eis ei adina puspei d’adattar tumbins ed 
uviarchels malulivs.

Serenera Prau Cumin
Tier la serenera setracta ei d’in grond implont da gron-
da impurtonza.

Quei object basegna cuntinuadamein d’investiziuns 
e manteniment. Las controllas dall’aua schubra che 
banduna la serenera ein fetg strictas e pretendan bia 
savida dil cau serenera Gaudenz Flury.
Ils davos quater onns ei vegniu investiu ella tecnica 
electronica rodund frs. 777’000.00.
Quellas investiziuns vegnan �nidas el decuors digl 
onn 2026. 
Per tut la lavur prestada duront ils davos 23 onns en 
favur dalla serenera, mereta il Gaudenz in grond en-
graziament. El vegn a saver surdar in object bein man-
tenius a siu successur Stefan Vögtli. 

Forestalesser 
Adrian Deragisch, menader digl u�eci forestal 

Cun la �n 2025 ei Gabriel Monn entraus en sia pensiun 
bein meritada. El ha entschiet siu engaschi tier la visch-
naunca da Tujetsch igl onn 2013. Gabriel Monn ei staus 
occupaus en tuttas spartas dil menaschi tecnic. Tier sias 
incumbensas principalas s’udevan la dismessa da neiv, 
il manteniment e la tgira dil vitg, il manteniment dalla 
reit da vias d’uaul e da funs, la cultivaziun da plonta-
ziuns sco era la construcziun ed il manteniment da nos-
sas ovras da protecziun. 
Meinsvart era il Gabriel da cattar ella Val Bugnei per la 
preparaziun da lenna da brisch. Varga 800m‡ lenna ro-
dunda pØgn da tochen in meter ha el en quels 12 onns 
resgiau e silsuenter fendiu. Nus engraziein gronda-
mein al Gabriel per sia amicabladad e siu engaschi pil 
beinstar da nossa vischnaunca. Per la tiarza part dalla 
veta giavischein nus ad el buna sanadad ed in temps 

Foss per la canalisaziun / aua piarsa 
e conduct d’aua a Salins

Liug dalla nova lingia dil dutg 
sutterran                    

Viseta ella Serenera Prau Cumin 

Indrezs tecnics per la survigilonza  

Scavament e foss per la nova lingia 
dil dutg sper la pendiculara

Las utilisaziuns sfurzadas ein stadas fetg surveseivlas igl 
onn vargau. Entras neiv e vent han sulettamein 387m‡ 
lenna stuiu vegnir nezegiada e pervia dil bau-scorsa 
317m‡ lenna. 

Survesta dallas utilisaziuns digl onn 2025:

- Utilisaziuns sfurzadas 704m‡
- Tagl da regiuvinaziun Bugnei 346m‡
- Tgira da regiuvinaziun Cavorgia 224m‡
- Tgira plontaziun Milez/Scharinas 301m‡
- Tgira Cungieri 45m‡
- Tgira Bostg Dadens 115m‡
- Tgira plontaziun Tschamut-Selva 274m‡

(denter la lingia da via�er e la via cantunala)

Total 2’009m‡

Emplontaziuns
Entras la gruppa forestala vegn susteniu la regiuvina-
ziun naturala cun emplontaziuns sin di�erentas surfa-
tschas da nos uauls. Aschia ei vegniu plantau en media 
varga 3’000 plontinas/onn duront ils davos onns. 
Las specias da plontas ein semidadas marcantamein ils 
davos onns sin fundament dalla midada dil clima. Ve-
gneva pli baul plantau oravontut plontas da guilas sco 
il pØgn ed il larisch, ein quei ussa primarmein specias 
da feglia che fan frunt alla situaziun climatica futuristica 
cun periodas schetgas ed aultas temperaturas duront il 
temps da stad. Nos uauls consistan da varga 95% pØgns 
che pon vertir meins bein liungas periodas schetgas ed 
aschia la midada dil clima sco tala.
El decuors digl onn vargau ei vegniu plantau las suan-
dontas specias: 380 tocs pØgn, 530 tocs larisch, 100 tocs 
douglasia, 40 tocs viez, 60 tocs tieu, 350 tocs ischi, 300 
tocs culeischen, 250 tocs castagner, 180 tocs �gnicler, 
20 tocs nugher, 50 tocs lausser. 
Las plontaziuns ein succedidas els uauls da Scharinas, 
Bugnei e Surrein. Per prevegnir a donns entras murdi-
das da selvaschina ei vegniu construiu di�erentas seivs 
da schurmetg sco era montau il schurmetg da tubex. 

Projects forestals
L’Ondadusa
Las lavurs per prevegnir a moviments da neiv den-
ter las retschas da lavineras da lenn han saviu vegnir 

pli ruasseivel che possibilite-
scha d’ademplir tut ses hobis 
e plaschers.
El decuors dalla primavera 
ha il menaschi tecnic saviu 
engaschar quater novs col-
luvrers. Andrin Cathomen da 
Schlans ei vegnius eligius sco 
niev maschinist per il tractur 
ed il carr da lenna e plinavon 
sco luvrer d’uaul. Tiago Viana, 
oriunds dil Portugal, ei ve-
gnius per sustener la gruppa 
forestala tier la tgira digl uaul, 
tiel manteniment d’ovras da 
protecziun e plontaziuns. 

La gruppa stradala vegn ampli�cada cun Mateusz Wilk 
dalla Pologna e da Brian Monn da Glion. Las lavurs per la 
tgira dil maletg dil vitg, il manteniment dallas sendas da 
viandar e da bike ein s’augmentadas considerablamein 
ils davos onns. 
Nus fagein in cordial beinvegni als novs collaboraturs 
e giavischein bia plascher e satisfacziun en lur novas 
plazzas. 

Raccolta da lenna / utilisaziuns sfurzadas
Ils davos onns ei la raccolta da lenna succedida primar-
mein en cumbinaziun cun la tgira dallas plontaziuns 
dalla vart seniastra da nossa val. Tala tgira ha per �na-
mira d’obtener uauls stabils e ferms. Cun dar glisch als 
singuls pØgns vegn procurau che las crunas possien se-
sviluppar a moda giavischada. La dimensiun dils pØgns
lubescha denton buca pli da schar scher la lenna egl 
uaul. Il prighel d’incendis d’uaul e devastaziuns entras 
il bau-scorsa ei memia gronds. Per gronda part setracta 
ei da lenna da qualitad meins buna che vegn nezegiada 
per lenna da brisch e d’energia. 
El decuors digl onn precedent ei vegniu tgirau 16 ha 
plontaziuns naven da Scharinas entochen a Bugnei.
Plinavon ei vegniu exequiu la primavera ella Val Bu-
gnei ed igl atun egl uaul da Cavorgia dus pigns tagls
lenna per iniziar e promover la regiuvinaziun (Verjün-
gungseinleitung und Verjüngungsförderung). A Ca-
vorgia ei la lenna vegnida runada ord gl’uaul culla 
tschaghegna mobila. 

Collaboratur, Gabriel Monn, 
ha astgau ir en pensiun 

Schurmetg da plontaziuns encunter donns da selvaschina

Las plontaziuns vegnan protegidas cun seivs da schurmetg

cuntinuadas igl onn 2025. Ils moviments han in e�ect 
negativ sin las plontinas. Per garantir ina buna pro-
speraziun dalla plontaziun ei danovamein vegniu con-
struiu sin quella surfatscha 55 bucs da lenn. Igl atun ei 
vegniu plantau 300 plontinas pØgn e 150 larischs en 
L’Ondadusa. 

Sanaziun via d�uaul Cavorgia
L’emprema etappa dalla sanaziun 
dalla via tras igl Uaul Cavorgia ei 
vegnida lantschada igl onn 2023 e 
quei naven dalla sbuccada dalla Via 
Nalps entochen Plaun dallas Cavor-
gias. Ils onns vargai ein ils mirs da 
sustegn vegni remplazzai entras 
palissadas da �er cun ancras. La 
punt sur il Rein da Nalps ei vegnida 
construida da niev. La stad vargada 
ei vegniu erigiu ina nova cuvrida 
da betun sin ina lunghezia da 410 
m. Igl onn 2026 ei previu ina sana-
ziun dalla punt sur la Val Caltgera. 

Manteniment infrastructura turistica 
Nossa vischnaunca posseda varga 160 km sendas da 
viandar. Per saver porscher sendas segiras e bein en-
caminablas pils utilisaders ei il manteniment indispen-
sabels, primarmein sin sendas da viandar utilisablas 
era per velos da muntogna. Oravontut segar ils urs 
dallas sendas ei fetg intensiv ed absorbescha bia uras 
da lavur. Igl onn 2025 ha il menaschi tecnic impundiu 
875 uras pil manteniment da nossas sendas.
Plinavon ei da menziunar ch’il manteniment da plirs 
tschancuns da sendas ei vegnius surdaus a persunas 
privatas. Als surprendiders engraziein nus gronda-
mein per lur sustegn e gronda lavur en favur da que-
sta purschida turistica, la quala vegn appreziada fetg. 
El decuors digl atun 2025 ei il spazi da sedivertir entuo-
rn il Lag da Claus vegnius extendius. Igl ei vegniu creau 
plirs loghens per plazzar ulteriuras meisas cun bauns e 
plinavon plantau plontas da feglia per dar umbriva. 
Per il manteniment dall’ulteriura infrastructura turi-
stica ei vegniu impundiu las suandontas uras entras il 
menaschi tecnic:

� preparaziun dalla loipa 1’065 uras
� plazzas da giug e grillar 408 uras 
� sendas d’unviern e per gianellas 90 uras
� vita parcours e diversas 155 uras

Departament a�ons, giuvenils e giu-
vens carschi, educaziun, cultura e sport 

Daniel Schmid
gerau

Il departament a�ons, giuvenils e giuvens carschi, 
educaziun, cultura e sport mira anavos sin in onn en-
gaschau e multifar. El center da questa lavur ei stada 
la promoziun cumplessiva dalla giuventetgna ed il 
rinforzament dalla purschida culturala e sportiva sco 
petga principala en ina cuminonza viva.

Scola Sedrun
Igl onn 2025 ha la Scola Sedrun introduciu la purschi-
da freestyle e freeride pils dis da skis dils scolars e dal-
las scolaras dil scalem ault. Grazia allas novas sutgeras 
a Val Val ed al parc da freestyle a Tegia Gronda ch’ei ve-
gnius engrondius, han ils scolars e las scolaras schau 
plascher ton pli quella purschida sportiva.

Parc da freestyle
A caschun dalla radunonza da vischnaunca dils 12 da 
november 2025 davart il preventiv 2026 ei il credit pil 
parc da freestyle sper la Halla Dulezi vegnius conce-
dius dil pievel tuatschin. Il parc duei vegnir realisaus 
el decuors digl onn 2026. Igl ei stau zun legreivel da 
veser che giuvenils, lur geniturs e schizun lur tats e 
tattas ein separticipai alla radunonza da vischnaunca 
ed han mussau lur interess per in parc cun di�erents 
obstachels che sa vegnir frequentaus cun di�erents 
vehichels sin rodas. 

Manteniment dalla loipa
Lavurs forestalas silla L’Ondadusa

Cuvrida da betun silla via d’uaul 
Cavorgia



Rapport da gestiun e quen 2025

20

Archiv cultural Tujetsch
Finalmein havein nus saviu inaugurar igl Archiv cultural 
Tujetsch si Pitgmun. A caschun d’ina �asta d’inaugura-
ziun ch’ei vegnida embellida cun plaids festivs e musica 
indigena, han ils visitaders e las visitadras saviu admirar 
il baghetg remarcabel digl architect Gion A. Caminada 
cun tut ils relicts e las scartiras che dattan perdetga dal-
la historia e dalla cultura da nossa vischnaunca. 

Fiasta da 150 onns Musica Sedrun
Ils 24 da matg 2025 ha giu liug il 150avel onn da giu-
bileum dalla Societad da musica da Sedrun. La �asta 
ha carmalau neutier persunas indigenas, mo era ina 
massa hosps d’ordlunder. 
En collaboraziun cun pliras uniuns tuatschinas ha la 
�asta saviu vegnir realisada ed ei reussida exemplari-
camein. 

La stretga collaboraziun cun instituziuns da formaziun, 
cun uniuns, cun persunas el camp cultural e cun ulte-
riurs partenaris havein nus saviu dar impuls impur-
tonts e sviluppar vinavon purschidas existentas. 
Ei suondan entginas contribuziuns litteraras da per-
sunas che s’engaschan en favur dallas generaziuns 
giuvnas e dalla cultura tuatschina. 

Educaziun 
Sabrina Suppiger, meinascola

Scola Sedrun
Duront igl onn da scola 2025 ei vegniu ris, legiu, luvrau, 
discutau, fatg quens, cantau, saltau, fatg teater, stude-
giau, paterlau ed aunc ina massa auter. Mintga di vise-
tan entuorn 90 a�ons la scoletta e la scola a Sedrun ed 
empleinan il baghetg cun massa buna energia. 

Cerchel scolastic
Igl onn da scola 2025 ha ei dau ina midada el cerchel 
scolastic. Lea Berther ha bandunau la scola da Sedrun 
suenter varga 20 onns. Ad ella in cordial engraziament 
per siu engaschi en favur dalla Scola Sedrun. Nadja 
Vincenz ha surpriu la plazza sco pedagoga curativa. 

Giubilars � Aurelia Albin e Manfred Caviezel 
(10 onns survetsch)

Aurelia Albin e Manfred 
Caviezel han entschiet 
avon diesch onns a luvrar 
en nossa scola - Manfred 
Caviezel sco scolast sil sca-
lem ault e l�Aurelia Albin 
ella 5. e 6. classa. Era ad 
els in grond engraziament 
per la lavur prestada. 

Ils Pluscheins � gruppa da termagliar
La gruppa da termagliar s�auda 
dapi igl onn da scola 2023/24 tier 
la scola. Pil mument visetan 12 
a�ons quella purschida che ha 
liug in miez di ad jamna ellas lo-
calitads dalla scoletta veglia. Pils 
a�ons da lungatg jester vegn pli-
navon purschiu supplementar-
mein ina cuorta instrucziun per 
emprender il lungatg romontsch. 

Las Mistailas � structuras dil di
Mardis e gievgia vegn mintga-
mai purschiu la meisa da miezdi. 
2025 han denter 23 - 27 a�ons priu part. Entschiet ha-
vein nus igl onn 2020 cun 7 a�ons. Il suentermiezdi 
vegn purschiu survigilonza entochen allas 18.00. 

Projects � occurrenzas � activitads
Jeu vi rapportar pli detagliadamein d�entginas activi-
tads specialas che han giu liug duront igl onn da scola.

Circus Allegro
Suenter bia uras d’exercezi han ils a�ons dalla scoletta 
presentau cun bia plascher ed engaschi las numeras da 
circus als aspectaturs ed allas aspectaturas. Els han pur-
schiu in program vast: Animals exotics, artists digl entir 
mund e naturalmein era clowns. Ils a�ons ein sepresen-
tai en bellezia costums e quei en accumpignament da 
musica bein eligida. Els han giugau lur rollas fetg auten-
tic e procurau per enqual emoziun tiel publicum. 

Manfred Caviezel ed Aurelia Albin

Ils Pluscheins en acziun

Emprender fa fom

Producziun dil Circus Allegro

fatg di� erentas intervestas e cuorts videos. La giev-
gia sera ha la premiera dil Minisguard giu liug avon 
in grond public. Igl ei stau ina jamna gartegiada cun 
massa impressiuns. 

Camp a Tenero
Ils giuvenils dil scalem ault han frequentau in camp da 
sport el Campo Sportivo a Tenero. Il viadi entochen a 
Tenero han tuts fatg cul velo. Bravo!
Duront quei camp han els saviu empruar ora di� erentas 
disciplinas da sport sco per exempel: hockey sin rodas, 
stand up paddle, sittar cun ballester, caiac, capoeira. 

Jeu havess aunc saviu scriver da biaras autras activi-
tads. Ulteriuras impressiuns an� an ins  sin la pagina 
d�internet www.scolasedrun.ch ni che Vus essas bein-
vegni da dar ina egliada en nossa scola. 

Notg da raquens
Mintg�onn organisescha l�uniun tetgala dallas biblio-
tecas Svizra ina notg da raquens tier in cert tema ed 
uonn ei igl accent staus «viadi dil temps». Ils a� ons 
dalla scoletta ed 1. e 2. classa han fatg in viadi ana-
vos el temps cun ils raquens dils cudischs da maletgs 
d�Aluis Carigiet el Museum La Truaisch. 

Era ils a� ons dil ciclus dus ein viagiai tras il temps. Cun 
inoltrar in code misterius ein las portas dalla notg da 
raquens sesaviartas. Enamiez la stanza sesan� ava in 
cudisch che ha tschintschau ed els ein setschentai el 
temps da crap. Per saver returnar el present han els 
giu da sligiar legns da di� erentas epocas. 

Pinai per igl advent
Il november ein las � niastras vegni-
das decoradas per il temps d’ad-
vent. Tut ils a� ons naven dalla sco-
letta entochen al scalem ault ein 
vegni parti en 10 gruppas. Mintga 
gruppa ha decorau las � niastras 
cun massa steilas per mintgamai 
ina stanza da scola. 
Igl ei adina bi da mirar co ils gronds 
han quitau dils pigns e gidan els. 
Alla � n han tuts contemplau las � -
niastras decoradas e cantau entgi-
nas canzuns da Nadal. 

Sera da praulas
Ils scolars dall�emprema e secunda classa ein sefa-
tschentai duront pliras jamnas cullas praulas dils frars 
Grimm. Alla � n han els organisau ina sera da praulas 
pils geniturs, fargliuns e parents. Els han raquintau 
praulas, fatg in teateret e preparau in bu� et da desserts.

RTR � 3. � 6. classa
La 3. � 6. classa ha astgau visitar ils studios da RTR a 
Cuera. Suenter quella viseta ei ina part dalla crew RTR 
stada in�entira jamna ella Scola Sedrun. Igl emprem di 
ei l�entira tecnica vegnida installada ed ils emprems af-
fons han gia saviu far radio live. Duront quella jamna 
ei vegniu produciu in Minisguard, creau ina canzun e 

Decoraziun d’advent sillas 
� niastras dalla Scola Sedrun

3-2-1 acziun!

Viseta els studios da RTR

Campo Sportivo a Tenero -  ina tradiziun pils scolars dil scalem 
ault dalla Scola Sedrun

Ils siat nanins

Cultura ed archivar communal
Archiv communal Tujetsch 
Tarcisi Hendry, archivar communal

Igl onn 2025 ei stau in onn da midadas pigl archiv 
communal. En connex cun l�avertura dil niev archiv 
cultural ei ina part considerabla dil cuntegn digl ar-
chiv da vischnaunca, la part da cultura, vegnida trans-
ferida. En tut ein varga 350 scatlas d�archiv cun docu-
ments e material historic vegnidas transportadas el 
niev archiv cultural. Medemamein ha era la biblioteca 
da documentaziun dalla vischnaunca e pliras autras 
bibliotecas survegniu leu in niev liug adattau.
Quella lavur ha saviu vegnir realisada grazia agl en-
gaschi dils luvrers da vischnaunca e da persunas vo-
luntarias che han gidau da far la dislocaziun. Il transfer 
ha svidau bravamein igl archiv communal. Quei pass 
ei staus necessaris, pertgei senza quella midada fuss 
in’engrondaziun dil spazi d�archiv stada inevitabla.
Sper quella lavur extraordinaria ei l�activitad e lavur 
d�archivar secuntinuada tenor basegns. Tras l�admini-
straziun communala e sias diversas partiziuns vegnan 
regularmein surdai novas archivalias. In grond quan-
tum deriva mintg�onn dalla partiziun da �nanzas cun 
quens, quittanzas e la contabilitad d�in onn. La surda-
da dils protocols da vischnaunca e dallas autoritads 
communalas ein da gronda impurtonza. Quels acts 
documenteschan e re�ecteschan la historia politica 
ed administrativa dalla vischnaunca.
La lavur digl archivar consista principalmein enten re-
gistrar ils documents che vegnan surdai e da plazzar 
quels ella structura d�archiv corrispundenta. Las actas 
vegnan classi�cadas ellas partiziuns ed archivadas 
sils regals destinai. Tenor las directivas dil cantun Gri-
schun astgan certas categorias d�actas vegnir separa-
das e dismessas gia suenter tschun e diesch onns.
Ils visitaders che fan diever digl archiv s�interesseschan 

savens per damondas 
genealogicas e per la hi-
storia da famiglia. Ultra 
da quei vegnan adina 
puspei dumandai docu-
ments entras ils respon-
sabels dall�administra-
ziun, specialmein actas 
da taglia e documents 
administrativs.
La lavur egl archiv com-
munal ei perquei buca 
mo ina incumbensa ad-
ministrativa, mobein era 
ina contribuziun impur-
tonta alla conservaziun 
dalla memoria historica 
dalla vischnaunca. Min-
tga document, mintga 
protocol e mintga acta 

dat perdetga d�ina part dalla historia communala.
Igl archiv cumpeglia oz rodund 1’375 scatlas d�archiv 
e documentescha aschia varga dus tschentaners hi-
storia dalla vischnaunca. Luvrar cun quels acts e docu-
ments possibilitescha da vegnir en contact direct cun 
il passau e cun il svilup, ils fastitgs e las decisiuns che 
han marcau la veta communala.
La tgira e la buna organisaziun da quei relasch do-
cumental resta perquei ina incumbensa centrala, per 
che era las generaziuns futuras possien an�ar access 
a quella memoria collectiva e capir meglier il svilup 
dalla vischnaunca.

Museum la Truaisch, Sedrun 
Tarcisi Hendry, curatur dil Museum La Truaisch 

Il Museum La Truaisch ei era el decuors digl onn 2025 
staus in liug da sentupada cun la historia, la cultura e la 
natira dalla Val Tujetsch. Las collecziuns vegnan ton sco 
pusseivel tgiradas cun cumpletar e presentar autenti-
camein allas visitadras ed als visitaders. Tuttina muossa 
la statistica digl onn 2025 ch�il diember dallas persunas 
che han visitau il museum ei puspei levamein seredu-
cius cumparegliau culs onns precedents.
Duront la stagiun da stad 2025 ei il museum staus 
aviarts 40 dis ed ha registrau 848 vi-
sitaders. La stagiun d�unviern, cun 
39 dis d�avertura, ha menau mo 309 
persunas el museum. Quei malgrad la 
preschientscha ed ils sforzs da far en-
conuschent il museum � cun placats, 
novitads sin la pagina d�internet dal-
la vischnaunca, ellas medias socialas 
e regularmein el fegl u�cial «La Tua-
tschina».

Marcanta ei la digren dallas visetas da gruppas. Surtut 
persunas giuvnas e classas d�a�ons che passentan jam-
nas da vacanzas en nos camps en vischnaunca han 
visitau il museum pli pauc che pli baul. Quei ei deplo-
rabel, damai ch�igl ei gest per giuvenils ed a�ons ina 
buna caschun da vegnir en contact cun la historia, la 
cultura e la natira dalla val.
Ina dallas attracziuns principalas dil museum resta 
la collecziun da minerals che muossa ina gronda di-
versitad da rodund 100 di�erents minerals cun tocs 
excellents e d�ina bellezia particulara - an�ai en Tujet-

Grazia agl Archiv cultural Tujetsch 
ha ei ussa puspei avunda plaz per 
archivalias en casa communala

Da tuttas sorts acts han puspei an�au la via egl archiv communal

Il giug dallas scalas

sch. Quella part dil museum attira persunas che s�inte-
resseschan per la geologia e mineralogia alpina e per 
la tradiziun dalla tscherca da cristallas che ha en Tuje-
tsch ina liunga historia e tradiziun.
Sper la partiziun cun minerals acquistai dalla visch-
naunca ed ils minerals da nos cavacristallas, vegn era 
la part historica e culturala dalla vischnaunca cunti-
nuadamein engrondida e cumpletada. Novs exponats 

museals surdai entras la popula-
ziun indigena sco era objects e 
documents che vegnan integrai 
regularmein, ein il garant ch�il 
museum resta in liug viv, nua 
che la memoria locala vegn 
conservada e medemamein 
sviluppada.  - A tuttas persunas 
che han era el decuors digl onn 
2025 surdau rauba museala al 
museum engraziein nus gronda-

mein. Senza quella beinvulientscha vegness la cultu-
ra buca conservada. Che quei spØrt da sustegn possi 
cuntinuar, giavischein nus era pigl avegnir. 
Las persunas che visetan il museum vegnan per regla 
accumpignadas dalla persuna da survigilonza che dat 
explicaziuns e gida a capir meglier ils objects exponi e 
lur diever anteriur. Per quella incumbensa stattan qua-
ter persunas a disposiziun; duas da quellas ein activs ca-
vacrappa ed aschia rimnaders e tschercaders da mine-
rals e san aschia transmetter experientschas persunalas 
ord la pratica. Per gruppas stat il museum da tut temps 
a disposiziun. Quellas gruppas vegnan accumpignadas 
e survegnan explicaziuns adattadas. In element sup-
plementar d�informaziun fuorman otg televisurs ch’il-
lustreschan e cumpleteschan las exposiziuns. Ella sala 
dil museum dat ei la pusseivladad da mirar �lms davart 
la cultura dalla vischnaunca. Ordvart gronda attenziun 
survegnan ils �lms che muossan la lavur e la fascina-
ziun dalla tscherca da minerals e cristallas.
In mument special el decuors digl onn ei sco mintg�onn 
il di dil museum che ha liug mintgamai igl atun. Uonn 
ei quei di per l�emprema gada era staus cumbinaus cun 
la pusseivladad da visitar igl archiv cultural. Quell’oc-
currenza ei buca mo ina caschun da visitar il museum, 
mobein era da s’entupar cun persunas interessadas 
dalla historia e dalla cultura dalla val. Igl onn 2025 han 
rodund 80 persunas priu part a quei di special.
Malgrad la leva digren dallas entradas resta il Museum 
La Truaisch in liug impurtont per la memoria cultura-

la ed historica da Tujetsch. La 
�namira ei da cuntinuar la lavur 
culturala cun engaschament ed 
attenziun e cun l�intenziun da 
mantener viva la historia dalla 
val e da dar era allas generaziuns 
futuras la pusseivladad da scu-
vierer ils scazis culturals, historics 
e naturals da lur patria.

Sesiun d�unviern
La sesiun d�unviern ha entschiet ils 20 da december 
2024 e cuzzau tenor tradiziun entochen Pastgas 2025, 
ils 18 d�avrel. La purschida ei sefundada sillas tradi-
ziuns culturalas dalla val e silla rihezia naturala da nos 
minerals. Per contonscher il potenzial da visitadras e 
visitaders vein nus activau la preschientscha ellas me-
dias e sillas plattafuormas socialas.
Il Museum La Truaisch fa era part dil program da 
TujetschVIVAcultura, ina pusseivladad essenziala da far 
attents sin nossa cultura e historia. Quitordisch occur-
renzas han possibilitau a rodund 800 persunas d�em-
prender d�enconuscher cultura e historia tuatschina.
L�emprema mesadad digl onn han giu liug otg occur-
renzas ch’ein menziunadas cheu sulettamein cul tetel 
dall�occurrenza: Viver e luvrar � luvrar e viver - Pla-
schers d’unviern e tscheiver en Tujetsch - Felix Maria 
Diogg (1762 � 1834) - Documentarista el Grischun 

- Avertura ed inauguraziun dil niev Archiv cultural 
Tujetsch - TujetschVIVAcultura sin viseta ad Ander-
matt - Medel-MustØr-Tujetsch s�entaupan ella Acade-
mia Vivian a Stagias - Sentupada dallas senioras e dils 
seniors egl Archiv cultural Tujetsch.

Sesiun da stad
La sesiun da stad ei vegnida aviarta igl 1. da fenadur e 
terminada ils 31 d�october 2025. Cun l�exposiziun spe-
ciala: «Co illuminavan nos vegls?», vein nus fatg atten-
ts sin la pratica d�illuminar da nos antenats.
Cun TujetschVIVAcultura ei la sesiun secuntinuada cun: 
FotograVia 2025 a Camischolas - Excursiun culturhisto-
rica - Egliada silla vart seniastra dalla Val Tujetsch - Di dil 
Museum La Truaisch - Nus cavacrappa en Tujetsch.

Senza dubi ei la purschida el museum ed ord il mu-
seum stada culturalmein gronda. Senza il sustegn 
dalla Associaziun da secundas habitaziuns e dil Fo-
rum cultural Tujetsch fuss quella purschida culturala 
struschamein pusseivla. Per la sisavla gada porscha 
TujetschVIVAcultura era igl onn 2026 pliras purschi-
das da format cultural.

Persunal
Il museum viva oravontut 
dils quater guids che tgiran 
visitadras e visitaders ed ac-
cumpognan, informeschan 
a moda cumpetenta davart 
nossa cultura, historia e mi-
nerals el museum. Ad els 
quater, Conrad Berther, Ciril 
Monn, Beni Hendry e Tarcisi 
Hendry, surdundel bugen 
in matg d�engraziament 
per lur merets culturals el 
museum. Ina buna tgira dils hosps ei la megliera recla-
ma. - Marianna Azevedo procura sco pedela per in bi 

Exponats interessants 

Calzers da curom

Briec

e schuber ambient ellas dudisch stanzas dil museum, 
ella sala, els zulers e sillas scalas. Engraziel Marianna 
per Tia grondiusa lavur.
 - Nies gerau Daniel Schmid ha l�udida per nos giavischs 
e possibilitescha da menar il museum a moda interes-
santa e digna da nossa historia e tradiziun. Engraziel.

Aspect egl avegnir
Sil sectur dils museums dat ei en general midadas - e 
midadas ston succeder. Per survegnir dapli visitadras 
e visitaders drova ei adattaziuns da structuras e novas 
fuormas da presentaziun. Ina modernisaziun dalla 
presentaziun cun novas pusseivladads duei perquei 
restar ina �namira centrala. Era l�integraziun da dapli 
tecnica e la digitalisaziun vegnan ad esser indispen-
sablas per contonscher la giuventetgna. Sin quella via 
sa nossa cultura e nossa historia vegnir presentada a 
moda attractiva e vegnir mantenida viva era per las 
proximas generaziuns.

Lavur da giuventetgna 
Gabriela Cabalzar-Lombriser, responsabla per la 
lavur da giuventetgna

Giuventetgna Cadi
Duront igl onn 2025 ha ei dau pil post dalla lavur da 
giuventetgna s�das pli pintgas e pli grondas. Legrei-
vel ei ch�ils giuvenils e giuvens carschi vegnan stedi els 
locals da sentupada a Sedrun, a MustØr ed a Surrein.
Leu sai jeu prender il temps per discussiunar culs giu-
venils e giuvens carschi davart quei che fatschenta e 
muenta els. Igl ei ina buna caschun per saver dar cu-
rascha, motivar ed accumpignar els sin lur viadi da ve-
gnir carschi. Star da cumpignia, far legher, tedlar musi-
ca, dar tschutti ni far il «chillen» astga adina haver plaz 
duront nossas sentupadas, quei era duront l�audienza 
la mesjamna suentermiezdi. 
Igl ei adina bi da veser ch�ils giuvenils che van il davos 
onn a scola ein interessai da far il cuors da menaders 
ed aschia surprender il pensum da far la survigilon-
za en in ni l�auter local da sentupada, ni da menar la 
gruppa da «Halla aviarta». Igl onn 2025 han 15 novs 
menaders entschiet cun il survetsch. Sco jeu hai fatg 
stem ein quels giuvenils e giuvens carschi bein savens 
engaschai pli tard en suprastonzas dallas uniuns da 
giuventetgna, en suprastonzas da musicas da tschei-
ver ni en auters posts ch’exequeschan lavurs pil bein-
star da nossa cuminonza. 
Silla �n digl onn 2025 ei la cunvegna da prestaziun cun 
la fundaziun «Tür auf - mo vinavon» vegnida sligiada. 
Quella fundaziun ha iniziau la lavur da giuventetgna 
ella Cadi igl onn 1994 cun la fundaziun dalla Gig (Grup-
pa interess giuventetgna),1998 cun la fundaziun dalla 
SIGA (Sustener interess da giuventetgna activa) ed igl 
onn 2010 cun la midada da structuras e cul num GIU-
VENTETGNA CADI. In cordial engraziament per instra-
dar ed administrar sur 31 onns quella impurtonta lavur. 

La primavera 2025 han ils delegai Kurt Wolf dalla visch-
naunca da Trun e Gion Battesta Huonder dalla visch-
naunca da Sumvitg dau giu lur post. Engraziel fetg ad 
els per lur engaschi en favur dalla lavur da giuventetgna.
Per Trun ei geraua Silvana Menzli la nova delegada e 
per Sumvitg ei gerau Diego Deplazes il niev delegau. 
Il post dalla lavur da giuventetgna aviarta vegn �nan-
ziaus e tgiraus dallas suandontas vischnauncas: Tu-
jetsch, MustØr, Medel, Sumvitg e Trun. 

Locals da sentupada
A�ttaziuns per sentupadas privatas els locals duront 
igl onn 2025: Sedrun: 5, MustØr: 4, Surrein: neginas.

Local Talina a Sedrun, avertura il venderdis sera
La Talina ha survegniu in vestgiu niev ed ina ventilaziun 
che scomia l�aria el local. Quei ei ina gronda migliur per 
sesentir bein el local. La stanza da saltar ha cazzolas da 
disco ed ei colurada tut ner. Quei han ils giuvenils gia-
vischau. Insumma ein els vegni involvi egl entir process 
da renovaziun tenor il principi participativ. 
Igl onn 2025 han treis novs menaders entschiet a far 
survigilonza. Ils dus menaders che havevan gia sur-
priu igl onn 2024 ein restai en survetsch. 

Local Cons a MustØr, avertura il venderdis sera
All�entschatta digl onn da scola 2025 ha ei dau ina mi-
dada positiva dallas frequenzas el local Cons. Il ven-
derdis s�entaupan puspei dapli giuvenils el local. Treis 
menaders han calau cun lur survetsch e treis novs me-
naders han entschiet. En survetsch ein ussa ina mena-
dra, treis menaders e dus an-
teriurs menaders en reserva. 
Che nus havein ina menadra 
ei fetg legreivel. Cunzun las 
giuvnas schazegian cu lez-
za ei sil plan da far survigi-
lonza. Davart tematicas da 
giuvnas havessen ellas pro-
bablamein buc endamen 
culs menaders masculins. 
Igl ei impurtont ch�ils giu-
venils sappien tschintschar 
aviartamein davart temati-
cas che fatschentan els. 

Local Pistregn a Surrein, avertura il venderdis sera
Il �dau manischunz da taxi Eugen Demont, che ha fatg 
quei transport dapi digl onn 2015, ha deplorablamein 
dau giu siu post sil davos d�october 2025. Igl Eugen 
ha procurau cun plascher e pazienzia che tuts visita-
ders*as dil local vegnien transportai el liug e quei era 
sch�el ha stuiu carrar quater ni tschun gadas la tura. 
Il local Pistregn ha buc munconza da giuvenils che vu-
lan far menader. Nus havein era avunda giuvnas che 
fan survigilonza. Ils venderdis sera vegn dau bigliard, 
saltau ed era semuentan giuadora. Ils menaders*as 

Il Sontgaclau viseta ils giuvenils el 
local Cons a MustØr

han era da far la survigilonza sigl areal dil plaz da scola. 
Legreivlamein havein nus survegniu igl onn 2025 ne-
ginas reclamaziuns da canera da mopeds e tö�s. Per 
vischins dil local ei il carrar cun mopeds si e giu e vi e 
neu capeivlamein empau mulestus.  
A Surrein ein siat menadras e dus menaders en survetsch.

Projects
GIUVENTETGNA CADI porscha projects da sentupadas 
realas pils giuvenils e quei duront lur temps liber. Ina 
�namira ei da promover lur cumpetenzas socialas. Las 
purschidas ston corrispunder agl interess dils giuve-
nils, quei ch’ei buc adina aschi lev d’eruir. Savens san 
ils giuvenils buca communicar tgei ch�els fagessen bu-
gen e tgei che la lavur da giuventetgna aviarta duess 
organisar per els. Sco tier carschi dat ei era denter giu-
venils basegns individuals e di�erents giavischs.

Halla aviarta
Il project «Halla aviarta» vegn dapi onns sustenius �-
nanzialmein digl U�eci da sanadad dil Grischun. Quels 
daners vegnan investai per l�indemnisaziun dils mena-
ders*as. Aschia eis ei era stau igl onn 2024/25, nua che 
nus havein purschiu 13 sentupadas ellas hallas a Trun ni 
a Rabius. Nus havein sefatg en ch�ei detti a Trun per regla 
dapli visitaders*as che a Rabius. Quei probabel pil motiv 
che la halla ei pli gronda e pli centrala da vegnir al liug.

Audienza
«L�audienza» dalla mesjamna suentermiezdi ei ina pur-
schida bein frequentada. Discussiunar cun collegas ni 
culla luvrera da giuventetgna ei in basegns dils giu-
venils. Tochen 20 giuvenils prendan regularmein part. 

Contact cullas scolas
In bien contact cun las scolas ei impurtonts. La lavur 
da giuventetgna ha dapi onns ina persuna d�instruc-
ziun dil scalem superiur che s�engascha sco persuna 
da contact per la luvrera dalla lavur da giuventetgna. 
Quella persuna fa reclama per las purschidas dalla 
lavur da giuventetgna e motivescha ils scolars da se-
participar. La viseta dalla luvrera da giuventetgna tiels 
scolars dalla 6avla classa vegn beneventada e porta 
fretg. Medemamein vala quei per la viseta allas seras 
da geniturs e tiels scolars e las scolaras dall�emprema 
superiura da Sedrun, MustØr e Trun. 

Colligiaziun, sesidas e formaziuns
Sco menadra dil post da lavur da giuventetgna aviarta 
GIUVENTETGNA CADI ei Gabriela Cabalzar-Lombriser 
separticipada e s�engaschada 2025 a 37 sentupadas 
dil fatg per purtar en la vesta dalla regiun Cadi, per 
stender la reit ni per sescolar vinavon.

Projects realisai
15. / 22. / 29.01.25, 05. / 12. / 19.02.25, 05.03.25 a Ra-
bius: «Halla aviarta» 

25.01.25 a MustØr: Patinar, hockey sin patinera, suen-
ter preparar e magliar da cuminonza fondue ni pizza 
el center AUA VIVA
05.03.25 a MustØr: Sera per giuvnas: Mirar �lm il da 
prevenziun «Spiegelbilder», discussiun
18.03.25 a Trun: Workshop cun Giganto 
26.03.25 a MustØr: Acziun da pausa culs giuvenils dalla 
superiura a caschun dil di da viseta
02. / 09. / 16.04.25 a MustØr: Cuors da pertgirar a�ons 
pigns 
25.04.25 a Sedrun: Cuors da mischedar mocktails 
14.05.25 a MustØr: Preparaziun dil program pils locals  
03.05.25 a Glion: Workshop «giuvenils e lescha», orga-
nisau dil cantun
10.05.25 a MustØr: In di culs pumpiers Sursassiala
17.05.25 a Glion: Dialog pil futur, organisau dil cantun
07.06.25 a Cuera: Excursiun a giugar paintball 
26.06.25 a Trun: «Pizza da �niziun», sentupada d�en-
graziament e rapport culs menaders*as
13.08.25 a Trun: Viseta al trenament dalla performance 
da sault e �lm 
16.08.25 a Trun: Viseta alla producziun dalla perfor-
mance da sault e �lm 
03.09.25 a MustØr: 1X1 da secuntener 
25.09.25 a Magadino: Excursiun per ir cun Go-Kart
22. / 29.10.25, 19. / 26.11.25 a MustØr: Activitads per-
tuccont ils dis d�acziun encunter violenza a casa

Cumissiun 2025:
Christoph Zingg, meinafatschenta dalla fundaziun 
«Tür auf - mo vinavon»
Daniel Schmid, president dalla cumissiun, delegau 
dalla Vischnaunca Tujetsch
Claudio Simonet, delegau dalla Vischnaunca Medel
Jris Lombris, delegada dalla Vischnaunca MustØr
Gion Huonder, delegau dalla Vischnaunca Sumvitg 
entochen il zercladur 2025, Diego Deplazes naven dil 
fenadur 2025
Kurt Wolf, delegau dalla Vischnaunca Trun entochen 
igl avrel 2025, Silvana Menzli naven dil matg 2025
Sur biars onns havein nus survegniu in considerabel 
daner da sustegn dalla Baselgia catolica dil Grischun. 
In cordial e sincer «engraziel fetg» persuenter. Ils sta-
tuts ein vegni midai igl onn 2025 e la lavur da giuven-

Avertura dalla vitrina a caschun dils dis d’acziun encunter 
violenza a casa, a MustØr

tetgna aviarta corrispunda buca pli al pro�l per surve-
gnir vinavon quei generus sustegn �nanzial. 
Senza il sustegn dallas tschun vischnauncas, dalla Ba-
selgia catolica dil Grischun e dalla Baselgia evangelica 
reformada savessen nus buc porscher ina plazza da la-
vur per realisar lavur da giuventetgna en nossa regiun. 
Igl ei ludeivel che las vischnauncas sisum la Surselva 
han gia avon onns decidiu da porscher lavur da giu-
ventetgna aviarta per nos giuvenils e giuvens carschi. 
Per lur engaschi ed era per la �nanziaziun da quella 
lavur admettel jeu in cordial engraziament.  

Departament economia e turissem

Pius Cavegn
gerau

Gl’onn 2025 ei staus caracterisaus schebein da stabili-
tad sco era da midadas evidentas per la vischnaunca 
da Tujetsch e per la regiun Surselva. Sco commem-
ber dalla suprastonza communala e responsabel pil 
departament economia e turissem, vi jeu prender la 
caschun e dar ina survesta davart ils pli impurtonts 
schabetgs digl onn vargau. 
Il turissem ei e resta il motor central dalla creaziun da 
valur locala. Grazia a bunas cundiziuns generalas han 
ins saviu registrar bunas cefras pil turissem d’unviern, 
mo era pil turissem da stad. Specialmein la tendenza 
da purschidas naturalas, persistentas e d’aulta quali-
tad con�rma l’orientaziun strategica da nossa destina-
ziun viers il turissem cumplessiv e duront gl’entir onn.  
Era l’economia locala ei stada marcada da resistenza. 
Il commerci sco era interpresas pintgas e mesaunas 
segireschan plazzas da lavur, plazzas da scolaziun e 
prestan ina contribuziun essenziala en favur dall’at-
tractivitad da nossa vischnaunca. Las s�das sco per 
exempel la munconza da persunas dil fatg sin divers 
secturs ni gl’augment dils cuosts generals pretendan 
vinavon sligiaziuns communablas. 
In punct central digl onn da rapport ei stau la colla-
boraziun denter la vischnaunca, las organisaziuns tu-
risticas, las pendicularas, l’agricultura ed il commerci. 
Questa cooperaziun ei decisiva per garantir in svilup 
equilibrau denter il progress economic, l�utilisaziun 
turistica e la qualitad da viver dalla populaziun.
La vischnaunca da Tujetsch ha in ferm fundament: ina 
cuntrada muntagnarda singulara, menaschis enga-
schai ed in’aulta identi�caziun dalla populaziun culla 
regiun. Sin basa da quei vegnin nus era egl avegnir a 
far investiziuns cul focus sin qualitad, persistenza e va-
lurisaziun regiunala. 

In’incumbensa centrala per noss’entira populaziun ei 
da frenar la depopulaziun e da puspei carmalar neu-
tier indigens che han bandunau nossa biala val. Per 
quei motiv basegna ei da plazzas da lavur attractivas 
e spazi da habitar pagabel per famiglias giuvnas. 
In giavisch persunal da mei ei ultra da quei da rinfor-
zar la collaboraziun, igl in cun l’auter ed in per l’auter 
en nossa vischnaunca. 
Jeu engraziel a tut las persunas responsablas per lur en-
gaschi e per lur cooperaziun constructiva duront igl onn 
2025. Ensemen creein nus las premissas pil svilup persis-
tent dil turissem e dall’economia en nossa vischnaunca. 

Center d’informaziun Alpsu
Suenter la sanaziun totala igl 
onn 2024 ei la part interna ve-
gnida renovada. Il center d’in-
formaziun ei vegnius sviluppaus 
a moda concepziunala. La �na-
mira ei stada da metter a dispo-
siziun als hosps ed als visitaders 
informaziuns modernas davart 
il turissem, la natira, la cultura 
e purschidas dil temps liber en 
nossa regiun. 
El rom dalla decoraziun interna 
ei vegniu dau gronda peisa sin 
ina concepziun attractiva cun 
materials naturals ed ina presen-
taziun clara dils cuntegns. Aschia 
ei naschiu in liug da sentupada modern e regiunal. 
In’attenziun speciala vala als products regiunals che 
vegnan purschi el center d’informaziun. Quests pro-
ducts autentics ein fetg populars tier ils hosps e contri-
bueschan considerablamein alla valurisaziun dil liug. 
Els rinforzan l’identitad dalla regiun e procuran ch’ina 
viseta el center d’informaziun daventi in eveniment 
cumplessiv ed autentic.

Ruta da bike 1 � Senda da bike e viagiar
La ruta 1 meina dil Pass Alpsu tras la biala Val Maighels, 
sur il Pass da Maighels, giul Plaun da Vermigel ento-
chen ad Ursera. 
Grazia agl engaschament dallas persunas responsablas 
Remo Eberle e Miriam Eicher ha la ruta cumbinada da 

Las illustraziuns digl artist 
Caspar Klein envidan ils 
visitaders d’emprender 
d’enconuscher meglier 
nossa biala val.

Il Center d’informaziun semuossa en nova splendur.

viandar e da velo saviu vegnir migliurada en moda in-
tenziunada e qualitativa. Specialmein la descensiun 
viers il Plaun da Vermigel, la quala era entochen dacheu 
fetg teissa e pretensiusa, ei vegnida mitigada. Quei ha 
claramein augmentau la segirtad ed il confort, sche-
bein pils viandonts sco era pils velocipedists.  
La ruta sepresenta oz sco colligiaziun attractiva e na-
turala sur ils cun�ns dil cantun ora e contribuescha es-
senzialmein al svilup persistent dil turissem regiunal. 
A tuttas gidontras ed a tuts gidonters voluntaris vala 
in cordial engraziament. 

Senda Pass Alpsu � Lai da Tuma 

La senda da viandar la pli frequentada en Svizra cun 
rodund 40’000 entochen 50’000 visitadras e visita-
ders per onn ha stuiu vegnir serrada ils 21 d’uost 2025 
suenter ina caniala da crappa. 

En collaboraziun cun specialists han ins saviu elavu-
rar in trassØ da rutas alternativas. Quest sviament ei 
bein-accessibels e signalisaus � prolungescha denton 
la ruta per las viandontas ed ils viandonts per circa 45 
minutas entochen al Lai da Tuma. 
La mesira garantescha la segirtad dils hosps e permet-
ta el medem mument da mantener las visetas alla Tgi-
na dil Rein.  

Bogn Sedrun e wellness
(Gion Hosang, meinafatschenta) 
Suenter las lavurs da sanaziun duront ils onns 2023 e 
2024 ei il Bogn Sedrun vegnius aviarts ils 19 d�october 
2024. La part dil wellness e la lounge han silsuenter aunc 
survegniu entgins novs accents. Las mobilias ed ils table-
giai da lenn vegl procuran per in�emperneivla atmosfera. 
Entuorn il bogn ei vegniu plantau novas plontas ed ina 
nova seiv cumpletescha il maletg extern. Quellas opti-
maziuns procuran era ordaviert per ina buna atmosfera 
e ch�igl areal ordvart il Bogn Sedrun seigi serraus giu.
Era arisguard collaboraturas e collaboraturs ha ei 
dau in bien svilup. L�entschatta digl onn ha Brigitte 
Cavegn entschiet sia lavur sco cau-bogn. Il fevrer ha 
Bruna Lopes entschiet sia plazza parziala el team da 
schubergiar. Maria Sousa ha miez digl onn entschiet 
parzialmein el team da schubergiar e fatg igl atun la 
scolaziun da cau-bogn. Dapi lu eis ella engaschada cum-
pleinamein. Il november eis ei reussiu d�engaschar Mi-
chael Henraat sco niev collaboratur. El ei arrivaus a Se-
drun cun sia partenaria indigena ch�ei returnada ella 
Val Tujetsch. Aschia ei legreivlamein ina nova famiglia 
cun dus a�ons secasada en vischnaunca. Michael ha 
fatg la scolaziun da cau bogn e lavura en tut las func-
ziuns dil Bogn Sedrun (schubergiar, cassa, cau-bogn). 
Cul team actual vegnin nus da cuvierer tut las func-
ziuns e cumpetenzas professiunalas ch�ei basegna per 
manischar il bogn. Tonaton savein nus buca metter ils 
mauns en sac. Gia igl onn 2026 vegn igl emprem pen-
siunament ed ulteriurs suondan igl onn sissu.
Il diember d�entradas ha medemamein fatg in bien 
svilup. Ton el bogn sco era el wellness ei il diember 
d�entradas carschius marcantamein � tgei ch�ei fetg 
plascheivel. Nus sperein ch�il diember da hosps resti 
ni creschi schizun vinavon el futur.

La senda en Val Maighels ei vegnida 
meglierada per sportists e viandonts.

La nova ruta da viandar (tgietschen) e la ruta provisoria da bike 
(blau) dil Pass Alpsu alla Tgina dil Rein

Las collaboraturas ed ils collaboraturs dil Bogn Sedrun. 
Silla fotogra�a maunca Irena Monn.

Ina lavur che ha basignau forzas 
unidas.

Carschament dinamic ed ulteriur potenzial
Ils davos onns ha il diember da pernottaziuns saviu ve-
gnir augmentadas considerablamein sin circa 14’000 
pernottaziuns per onn � quei grazia ad ina nov’orien-
taziun strategica ed in marketing sistematic, mo era 
entras purschidas supplementaras ed innovativas. 
Quei svilup ha mussau ch’il campadi ei gia daditg ina 
petga d’aulta qualitad da nies turissem local.
La repartiziun dallas pernottaziuns suttastreha den-
ton era s� das e schanzas structuralas:
� Concentraziun da stad: Ina gronda part dallas per-

nottaziuns tanghescha ils meins fenadur ed uost. 
� Unviern cun potenzial da crescher: Il menaschi da 

campadi d’unviern ch�ei vegnius lantschaus cun suc-
cess generescha gia ussa rodund 1’450 pernottaziuns.

� Potenzial buc exauriu: Cunquei che mo paucs dis 
ein occupai cumpletamein, dat ei ulteriuras pussei-
vladads da svilup � ton ella prolungaziun dalla sta-
giun sco era ella diversi� caziun dallas purschidas.

Contribuziun en favur dalla valurisaziun e dil posi-
ziunament regiunal
Il campadi funcziuna sco purtader da frequenzas im-
purtont pil commerci local, per la gastronomia, per las 
pendicularas e per ulteriurs purschiders da survetsch. 
Ils visitaders actuals dil campadi ein activs, colligiai 
culla natira e cunscients dalla qualitad. Ei setracta da 
hosps che dattan peisa a purschidas regiunalas. Da 
relevanza strategica ei specialmein la funcziun sco 
purschida d’entrada ella destinaziun turistica: Biaras 
visitadras e biars visitaders scuvieran Sedrun e Tuje-
tsch per l�emprema gada entras il campadi. Aschia 
contribuescha il menaschi a moda persistenta alla for-
maziun da nossa destinaziun turistica ed all�enconu-
schientscha da nossa regiun.

Lag da Claus
Fittadras: Irena Vavova e Donka Doncheva (Bulgaria)
Il Lag da Claus ei in liug da sentupada per giuven e 

vegl, per famiglias, indigens e 
hosps. Il laghet ei situaus en in 
liug cun ina cuntrada impressiu-
nonta ed ina survesta magni� ca. 
Il Lag da Claus ei pilver in’oasa da 
recreaziun cun in contuorn idilic. 
La cuschina excellenta porscha di-
versas bubrondas e spisas ch’ein 
vegnidas preparadas cun carezia. 
Per tgi che tscherca l’aventura 
era duront la stagiun freida, dat ei 
ina s� da particulara supplemen-
tara: far bogn en aua da glatsch. 
Quell’activitad procura per in re-
frestg vivi� cont e muments nun-
emblideivels. 

Camping Viva (Campadi Rein)

Campadi sco petga strategica per il svilup turistic en 
Tujetsch
Il campadi Viva occupa ina rolla centrala enteifer l�in-
frastructura turistica da nossa vischnaunca. In liug 
privilegiau en vischinonza dil Rein anteriur reunescha 
experientschas ella natira cun ruasseivladad e pur-
schidas modernas. Cun 130 parcellas ei il campadi il 
pli grond menaschi d’alloschament ella Val Tujetsch 
che dat albiert a varga 400 hosps. Duront la stagiun 
da stad sefuorma in microcosmos viv ed independent 
che contribuescha considerablamein alla frequenta 
turistica ella val.

In deletg culinaric � 
preparau cun carezia

La plazza da lavur da Donka ed Irena

Igl onn 2025 ha la gestiunaria astgau registrar biebein 14’000 
pernottaziuns.

Certins van schizun igl 
unviern el lag. Senudar en 
glatsch duei promover la 
circulaziun e rinforzar il 
sistem immun.

puntuau l’entschatta 2025 l’enorma impurtonza dil 
spital per nossa regiun.
La �n digl onn 2025 ha Sana Surselva decidiu ch’il spi-
tal regiunal vegni buca midaus sulettamein en in pur 
center da sanadad ambulant. El dueigi vegnir mante-
nius sco spital acut staziunar cun ina provisiun medi-
cinala da basa e survetsch d’urgenza per ils rodund 
22’000 habitonts e turists.
Per restar economicamein supportabels vegn uss exa-
minau, tgeininas purschidas d’aulta specialisaziun che 
pudessen eventualmein vegnir reducidas ni purschi-
das en cooperaziun cun centers pli gronds, sco per 
exempel il Spital cantunal dil Grischun. Ils secturs cen-
trals sco la chirurgia generala e d’accident sco era la 
staziun d’urgenza restan ina cumponenta principala.
Il spital ei d’impurtonza vitala per la Surselva. El ga-
rantescha in survetsch d’urgenza rapid, porscha lavur 
a tschiens persunas ed ei in element impurtont per la 
qualitad da viver en nossa regiun muntagnarda. 

Center da sanadad a Segnas
En nossa regiun, la Surselva sura, ei il provediment 
da basa medicinal d�impurtonza centrala e sto vegnir 
segiraus a liunga vesta. Ferton che nus havein aunc il 
cletg d’haver ina miedia da casa en vischnaunca, da-
venta ei ellas vischnauncas vischinontas ed ell’entira 
regiun adina pli grev d’an�ar successuras ni succes-
surs per las praticas da miedi.
Per quei motiv ei la suprastonza communala da MustØr 
lundervi d’elaborar sligiaziuns persistentas ed attracti-
vas per segirar il provediment da sanadad per la popu-
laziun indigena, ils possessurs da secundas habitaziuns 
e nos hosps. En vesta al svilup futuristic dil turissem 
(cun l’eventuala engrondaziun dil Catrina Resort a Mu-
stØr e gl’eventual niev resort a Dieni) ei era igl investur 
Marcus Weber interessaus d’ina buna qualitad medici-
nala. En in discuors culla suprastonza communala da 
MustØr eis el sedeclaraus promts da porscher maun e 
d�investir en in eventual center da sanadad. 

Sco liug ideal han els an�au la fracziun da Segnas. Leu 
sesan�a la casa da scola veglia che survescha oz sco 
edifeci cultural. Per ils responsabels porscha Segnas 
las cundiziuns idealas per in center da sanadad cun in 

L’infrastructura contonscha ses cun�ns
Il svilup positiv fa arrivar l�infrastructura existenta pli 
e pli a ses cun�ns. Il menaschi funcziuna actualmein 
bein grazia a sligiaziuns transitorias e grazia al grond 
engaschament dalla gestiunaria, Nicole Rüegsegger. 
A liunga vesta drova ei denton investiziuns per ga-
rantir la qualitad, la segirtad e la cumpetitivitad cun 
auters campadis. 
Senza in ulteriur svilup dall�infrastructura havein nus 
la resca ch�il carschament stagneschi e ch�il potenzial 
existent sappi buc vegnir nezegiaus. 

Perspectiva per il futur: Campadi Futur
Cun il project «Campadi Futur» duei gl�areal da circa 
18’000 m† vegnir sviluppaus vinavon qualitativamein 
e vegnir concepius da niev a moda persistenta. Las �-
namiras ein da:
� garantir la capacitad per tochen 400 hosps a liunga 

vesta,
� extender sistematicamein la stagiun d�unviern e la 

stagiun bassa,
� rinforzar ils standards ecologics ed
� integrar la plazza da campadi en ina moda harmoni-

ca ella cuntrada.

Departament sanadad, segirtad ed 
agricultura 

Nicole Giossi
geraua

Sanadad

Avegnir Spital da Glion
En connex cul Spital regiunal Surselva a Glion vegn 
actualmein persequitau (stadi mars 2026) in’orienta-
ziun fundamentala nova per segirar si’existenza.
Ina petiziun cun dapli che 5’000 suttascripziuns ha 

Campar ils meins d’unviern culla vesta sil Muraun. 

Il Spital regiunal Surselva a Glion

provediment da basa ed in survetsch d�urgenza (24/7). 
Tenor la suprastonza communala da MustØr vegni la 
purschida existenta dils miedis da casa e l’apoteca a Mu-
stØr buca periclitada entras quei project; ei setracta d’ina 
cumpletaziun medicinala per l’entira regiun. La �namira 
suprema resta da saver garantir a nossa populaziun in 
provediment medicinal d’aulta qualitad a liunga vesta.

La situaziun el sectur da sanadad resta ina gronda s�-
da per la Surselva. Nus observein cun gronda atten-
ziun las proximas midadas e spitgein cun interess tgei 
decisiuns strategicas che vegnan pridas per segirar il 
futur da nossa regiun.

Agricultura 

Duas novas sutgeras en Val Val
Suenter bunamein 40 onns survetsch ein las duas sut-
geras historicas en Val Val, che datavan digl onn 1988, 
vegnidas remplazzadas. La modernisaziun era daven-
tada necessaria per segirar il confort ed il standard 
tecnic actual. 
Ina s�da speciala ei stada la logistica: tuttas lavurs da 
construcziun han stuiu vegnir realisadas duront ils 
paucs meins da stad. Ina coordinaziun precisa denter 
ils di�erents mistergners ei stada da gronda impur-
tonza per evitar retardaments. 
In auter punct d’impurtonza ei la segirtad encunter 
lavinas. Entras la revaletaziun dils prighels dalla natira 
secattan ils implonts en ina nova zona cotschna. Per-
quei han ist stuiu integrar mesiras da protecziun mas-
sivas: lavineras dallas duas varts dalla val protegian 
ussa la staziun e las pistas encunter la forza dalla neiv. 
Grazia al grond engaschament dils impressaris e l’or-
ganisaziun e�cienta, ha il project saviu vegnir termi-
naus punctualmein. Aschia han ils amitgs dil sport 
d’unviern saviu inaugurar las novas sutgeras gest 
cull’avertura dalla sesiun.

Sedrun Solar
Sper la modernisaziun dils implonts da sport d’un-
viern, spetga la Surselva in secund project da dimen-
siun europeica: il parc solar aultalpin Sedrun Solar, in 
project da piunier per l’energia regenerabla. Sco in 

dils emprems gronds implonts da fotovoltaic sin ina 
tala altezia ell’Europa, duei el furnir energia era duront 
ils meins d’unviern. 
Gia questa stad han ins realisau in impurtont pass cun 
la montascha dallas empremas meisas da moduls so-
lars el territori da Scharinas/Cuolm Val. L’etappa �nala 
ei planisada per igl onn 2028. Allura vegnan rodund 
33 hectaras dil terren cuvretgas cun moduls solars 
moderns. Quest project cun ina valeta da milliuns 
francs marca ina midada strategica per nossa regiun 
en direcziun dall’autonomia energetica.
Quels dus projects da construcziun gronds ein buca 
mo stai in pass tecnic, mobein era ina gronda s�da lo-
gistica per las alps Val Milar/Val Val e Val Giuv/Cuolm 
Val. Surtut tier ils purs el territori denter Dieni e Milez 
era ina malsegirtad presenta; co duei la cultivaziun 
dalla tiara funcziunar sper il tra�c da construcziun 
massiv, las vias serradas e la preschientscha dils nu-
merus luvrers?

Grazia ad in concept da tra�c detagliau dallas Pendi-
cularas e dall’Energia Alpina ein bunas basas vegnidas 
creadas. La collaboraziun exemplarica cull’Uniun pu-
rila Tujetsch ei stada la clav da success. Entras in brat 
constant ed ina coordinaziun transparenta eis ei stau 
pusseivel da sligiar immediatamein con�icts d’inte-
ress. Sch’enzatgei era buca clar, han ins discurriu ense-
men ed an�au ina sligiaziun.
Oz savein nus dir: las temas dall’entschatta � sco per 
exempel ils disturbis per ils animals d’alp ni gl’access 

Nova sutgera Val Val � Cuolm Val  

Tujetsch: In sault denter svilup e manteniment 

Igl onn 2025 ha ina part digl indrez gia saviu vegnir prius en 
funcziun 

sillas parcellas da far fein � ein buca daventadas reali-
tad. La stad ei vargada senza gronds incaps.
In cordial engraziament va als responsabels, Silvio 
Schmid e Ciril Deplazes, per lur direcziun prudenta sco 
era a tut ils purs per lur gronda pazienzia e voluntad 
d’an�ar sligiaziuns communablas.

Segirtad 
Gion Tenner, cumandant da pumpiers 

Ell’umbriva dalla tragedia da Crans-Montana scrivel 
quellas lingias pil rapport annual 2025. Disgrazias, 
accidents, sco la mort accumpognan era nossa lavur 
duront igl onn ora.

Menaschi
Suandonts pumpiers ein vegni incorporai 2025 ed 
han aschia cumpletau igl e�ectiv da 78 (85) pumpiers:
Bergamin Fadri, Segnas
Berther Nino, Dieni
Bundi Dario, Curaglia
Flepp Curdin, MustØr
Giossi Nicola, Sedrun
Levy Silvana, Pardomat
Manetsch Romina, MustØr
Schmid Gian Reto, Sedrun
Zenga�nen Cedric, MustØr (meinagruppa VS)

Legreivlamein vein nus puspei duas dunnas che pre-
stan survetsch. Nus sperein fetg che lur engaschi mo-
tiveschi era ulteriuras dunnas da s’annunziar!

Plinavon ein sescolai duront igl onn:
Schnoz Lucas, cuors o�cier 2 a Tusaun
Manetsch Marco, cuors meinagruppa a Tusaun
Schneller Julien, cuors meinagruppa a Tusaun
Tenner Gion, audit cuors incendis d’uaul a Brig VS e 
cuors da metodica/didactica a Tenero TI

Ils pumpiers han absolviu en tut 87 (115) exercezis. La 
sminuziun deriva entras l’optimaziun ed il diember pli 
pign da pumpiers.
Pil manteniment da vehichels e material ha ina grup-

pa da 12 pumpiers procurau. En tut han els prestau 
rodund 1’320 uras da lavur. 

Seracass ed intervenziuns
2025 vein nus giu 56 (73) intervenziuns. L’aura ble-
tscha dalla stad ha teniu abass il diember d’interven-
ziuns. Intervenziuns pli grondas ha ei dau neginas ed 
aschia ein era ils donns stai pigns. En tut ein ils pum-
piers stai duront 365.25 uras (404.40 uras) en acziun. 

diember classi�caziun uras
29 survetschs generals 83.0

6 incendis 56.0
11 centralas d’alarm senza �ug 72.5

2 accidents sin via 49.0
5 intervenziuns ABC 92.0
1 ustonza chemia 4.0
1 agid tecnic general 0.75
0 donns elementars 0
1 ulteriuras intervenziuns 2.0

56 total 359.25

Prevenziun e planisaziun

Suandonts plans d’intervenziun ein vegni surluvrai:
TgŁsa Depuoz, Sedrun
Tunnel Scopi, Lucmagn
cartas d’intervenziun MustØr
Dapi 2023 promovin nus il sistem da SiBox, in sistem 
d’access controllau pils pumpiers. En 38 loghens ei 
quel uss installaus. 

Crans-Montana � era tier nus? 
Quella damonda ei vegnida tschentada pliras gadas. 
Baghetgs publics (e privats) vegnan controllai perio-
dicamein entras la GVG ed era nus pumpiers essan 
obligai d’annunziar munconzas. Denton fan ni la GVG 
ni ils pumpiers da polizist. Mo ei dat era tier nus salas 
fullanadas (sur il diember lubiu) duront concerts, tea-
ters, tscheiver ed autras occurrenzas, sortidas d’urgen-Exercezi stradal a Drun

Impressiuns dall’instrucziun da salvament el tunnel da basa

za bloccadas, plunas lenna en streglias stretgas, grils 
datier da fassadas, carburont en baghetgs buc adattai, 
installaziuns electricas illegalas ed auter. La gliesta san 
ins cuntinuar, e beinenqualga ha mo cletg impediu 
ina catastrofa. Il problem ei buca il �ug, il baghetg, la 
construcziun ni il carburont. Il problem ei il carstgaun 
e quei che lez tra�ca cun tut quellas caussas � quei ei 
la risposta silla damonda iniziala! Capeta tuttina en-
zatgei ha ei num alarmar immediat (numer d’urgenza 
118) e bandunar la zona da prighel.

Munconza da cader
Cunzun a Medel e Tujetsch eis ei nundetg grev da mo-
tivar ils pumpiers da sescolar sco cader, schegie che 
nus vein leu fetg buns pumpiers. Senza in tgamun 
duront igl emprem mument ei in’intervenziun pil pli 
dedicada al naufragi. Perquei duvrein nus pli che mai 
pumpiers locals ch’ein promts da sescolar � per la se-
girtad en nos vitgs. 

Collaboraziuns

La collaboraziun cun polizia e sanitad ei fetg buna. Quei 
demuossan ils seracass communabels. Ils 26 d’october 
2025 essan nus segidai cul Salvament Surselva d’orga-
nisar il di cantunal da salvament. Ils Pumpiers Blenio 
han envidau nus a lur �asta da 100 onns ad Olivone.

Vehichels e material
La gronda investiziun digl onn ei stada il servis digl 
auto-scala che ha custau rodund frs. 200’000. 
Il niev vehichel per la direcziun da commando dalla 
GVG ei vegnius furnius il november 2025. Muort mun-
conza da plaz vein nus stuiu a�ttar ina garascha a Ra-
veras/MustØr.

Locals da pumpiers 
A Cuoz, Drun e Curaglia ein ils locals da pumpiers pli 
che pleins. Sco menziunau sura stuein nus gia a�ttar 
localitads ordeifer. Quei caschuna buca mo cuosts 
supplementars, mobein engrevegia era il menaschi, 
cunzun tier in alarm. A MustØr existan plans concrets 
per engrondir il local da pumpiers. Era en vesta ad in 
niev camiun che vegn mess a disposiziun entras la 
MGB ei in’engrondaziun pli che necessaria. Dapi 2015 
vegnin nus buca pli d’ademplir las prescripziuns da hi-
giena en tuts treis locals.

Occurrenzas specialas
La Pro Junior Cadi ha puspei organisau il pass da va-
canzas ed ils a�ons han visitau nus. Era ils con�rmands 
dallas pleivs reformadas Surselva han fatg in di social 
tier nus. 

Engraziament
Jeu engraziel a tuts pumpiers per lur promtadad da 
24/7, pia di e notg, mintga di esser preparai da por-
scher agid. Jeu engraziel allas instanzas politicas ed a 
nos partenaris per la buna collaboraziun.
A tuts pumpiers ch’ein vegni relaschai ni han bandu-
nau nossa regiun engraziel medemamein per la buna 
lavur prestada.

Statement
La catastrofa da �ug a Crans-Montana ha mussau a 
nus con spert ch’ina situaziun extrema sa daventar 
realitad. Ella rinforza nus da tener ault la scolaziun, la 
prevenziun e la promtadad d’intervegnir.

Nossa gruppa samaritana exercitescha il diever da barellas
Ventilar correctamein ei ina disciplina roiala

Niev vehichel per l’assistenza d’intervenziun regiunala




































































































